ՀԱՎԵԼՎԱԾ

   ՀՀ քաղաքաշինության կոմիտեի նախագահի

 2022 թվականի հունիսի 21-ի N 12-Ն հրամանի
ՀՀՇՆ  30-02-2022 «ՏԱՐԱԾՔԻ ԲԱՐԵԿԱՐԳՈՒՄ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՆԱՐԱՐԱԿԱՆ ՆՈՐՄԵՐ

1. ԸՆԴՀԱՆՈՒՐ ԴՐՈՒՅԹՆԵՐ
1. Սույն նորմերը սահմանում են Հայաստանի Հանրապետության տարածքում բարեկարգման տարրերի նախատեսման, դրանց հիմնական հարաչափերի և սահմանափակումների վերաբերյալ պահանջներ՝ քաղաքաշինական գործունեության ընթացքում քաղաքաշինական գործունեության սուբյեկտների կողմից կիրառման համար՝  անվտանգ, մատչելի, հարմարավետ, արդիական, գրավիչ՝ բնակավայրերի (համայնքների) ծրագրային փաստաթղթերով ամրագրված պահանջների համաձայն քաղաքաշինական  միջավայր ստեղծելու համար: Սույն շինարարական նորմերը պարտադիր են «Քաղաքաշինության մասին» օրենքով սահմանված քաղաքաշինական գործունեության սուբյեկտների համար և կիրառելի քաղաքաշինական գործունեության օբյեկտներում իրականացվող քաղաքաշինական գործունեության ընթացքում: 
2. ՆՈՐՄԱՏԻՎ  ՀՂՈՒՄՆԵՐ
2. Սույն նորմերում օգտագործվել են հղումներ հետևյալ նորմատիվ փաստաթղթերին.

	1)
	ՀՀՇՆ 22-03-2017
	ՀՀ կառավարությանն առընթեր քաղաքաշինության պետական կոմիտեի նախագահի 2017 թվականի ապրիլի 13-ի N 56-Ն հրամանով հաստատված «Արհեստական և բնական լուսավորում»  

	2)
	ՀՀՇՆ IV-11.05.02-99 
	ՀՀ քաղաքաշինության նախարարության  կոլեգիայի 1999 թվականի դեկտեմբերի 28-ի N 5 որոշմամբ հաստատված «Ավտոմոբիլային ճանապարհներ»  

	3)
	ՀՀՇՆ IV-11.03.03-02 
(ՄՍՆ 2.02-05-2000)
	ՀՀ քաղաքաշինության նախարարի 2003 թվականի մայիսի 13-ի  N28-Ն հրամանով հաստատված «Ավտոկայանատեղեր» 

	4)
	ՀՀՇՆ 30-01-2014
	ՀՀ քաղաքաշինության նախարարի 2014 թվականի հոկտեմբերի 14-ի  N 263-Ն հրամանով հաստատված «Քաղաքաշինություն. Քաղաքային և գյուղական բնակավայրերի հատակագծում և կառուցապատում»



	5)
	ՀՀՇՆ 21-01-2014
	ՀՀ քաղաքաշինության նախարարի 2014 թվականի մարտի 17-ի  N78-Ն հրամանով հաստատված «Շենքերի և շինությունների հրդեհային անվտանգություն» 

	6)
	ՀՀՇՆ IV-11.05.01-96

(ՄՍՆ 3.03.01-95)
	ՀՀ քաղաքաշինության նախարարության 1996 թվականի հունիսի 8-ի N82 հրամանով հաստատված «Երկաթուղիներ 1520 մմ ռելսամիջի» 

	7)
	ՀՀՇՆ III-9.02.02-03
	ՀՀ քաղաքաշինության նախարարի 2003 թվականի մայիսի 23-ի N32-Ն հրամանով հաստատված «Արդյունաբերական կազմակերպությունների գլխավոր հատակագծեր» 

	8)
	ՀՀԿՀ 23-101-2017
	ՀՀ ԿԱ քաղաքաշինության պետական կոմիտեի նախագահի 2018 թվականի ապրիլի 5-ի N 43-Ա հրամանով հաստատված «Բնակչության սակավաշարժ խմբերի և հաշմանդամություն ունեցող անձանց համար շենքերի և շինությունների մատչելիության ապահովման նախագծման կանոնների հավաքածու»

	9)
	ՍՆ 449-72 
	ՀՀ քաղաքաշինության նախարարության 2001 թվականի հոկտեմբերի 1-ի N 82 հրամանով հաստատված «Ցուցումներ երկաթուղային և ավտոմոբիլային ճանապարհների հողային պաստառների նախագծման» (գործում է երկաթուղային ճանապարհների մասով) 

	10)
	ՍՆ 245-71 
	ՀՀ քաղաքաշինության նախարարության 2001թվականի հոկտեմբերի 1-ի N 82 հրամանով հաստատված «Արդյունաբերական ձեռնարկությունների նախագծման սանիտարական նորմեր» 

	11)
	ԵԱՏՄ ՏԿ 038/2016
	Եվրասիական տնտեսական հանձնաժողովի խորհրդի 2016 թվականի հոկտեմբերի 18-ի N 114 որոշմամբ հաստատված «Ատրակցիոնների անվտանգության մասին» ԵԱՏՄ տեխնիկական կանոնակարգ 

	12)
	ԵԱՏՄ ՏԿ 042/2017 
	ԵԱՏՄ տեխնիկական կանոնակարգ, Եվրասիական տնտեսական հանձնաժողովի խորհրդի 2017 թվականի մայիսի 17-ի N 21 որոշմամբ հաստատված «Մանկական խաղահրապարակների համար սարքավորումների անվտանգության մասին» 

	13)
	ԵԱՏՄ ՏԿ 048/2019 
	ԵԱՏՄ տեխնիկական կանոնակարգ, Եվրասիական տնտեսական հանձնաժողովի խորհրդի 2019 թվականի օգոստոսի 8-ի N 114 որոշմամբ հաստատված «Էներգասպառող սարքավորումների էներգաարդյունավետությանը ներկայացվող պահանջների մասին» 

	14)
	ՄՄ ՏԿ 014/2011
	Մաքսային միության տեխնիկական կանոնակարգ, Մաքսային միության հանձնաժողովի 2011 թվականի հոկտեմբերի 18-ի N827 որոշմամբ հաստատված «Ավտոմոբիլային ճանապարհների անվտանգություն» 

	15)
	ՏԿ
	ՀՀ կառավարության 2009 թվականի հոկտեմբերի 22-ի N1351-Ն որոշմամբ հաստատված «Կարուսելների (զվարճահարմարանքների) անվտանգ շահագործման տեխնիկական կանոնակարգ» 

	16)
	ՏԿ
	ՀՀ կառավարության 2006 թվականի նոյեմբերի 23-ի N1933-Ն որոշմամբ հաստատված  «Էլեկտրակայանքների շահագործման անվտանգության կանոններ» տեխնիկական կանոնակարգ

	17)
	
	ՀՀ կառավարության 2018թվականի փետրվարի 8-ի N108-Ն որոշմամբ հաստատված «Բնակավայրերի կանաչ գոտիների չափերին և տեսակային կազմին ներկայացվող պահանջները սահմանելու և  Հայաստանի Հանրապետության կառավարության 2008 թվականի հոկտեմբերի 30-ի N1318-Ն որոշումն ուժը կորցրած ճանաչելու մասին» 

	18)
	
	ՀԽՍՀ մինիստրների խորհրդի 1989 թվականի դեկտեմբերի 22-ի N 648 որոշմամբ հաստատված «Հայկական ԽՍՀ ջրամբարների ջրապահպան գոտիների (շերտերի) կանոնադրությունը հաստատելու մասին» 

	19)
	
	ՀՀ կառավարության 2005 թվականի հունվարի 20-ի   N 64-Ն որոշմամբ հաստատված «Ջրաէկոհամակարգերի սանիտարական պահպանման, հոսքի ձևավորման, ստորերկրյա ջրերի պահպանման, ջրապահպան, էկոտոնի և անօտարելի գոտիների տարածքների սահմանման չափորոշիչների մասին» 

	20)
	
	ՀՀ կառավարության 2006 թվականի հոկտեմբերի 26-ի N 1699-Ն որոշմամբ հաստատված «Ճանապարհային լուսացույցներին ներկայացվող պահանջները, դրանց կիրառման ու տեղակայման կանոնները և ճանապարհային նշաններին ներկայացվող պահանջները, դրանց կիրառման ու տեղակայման կանոնները հաստատելու մասին» 

	21)
	N2-III-Ա2-1
	ՀՀ առողջապահության նախարարի  2002 թվականի դեկտեմբերի 25-ի N876 հրամանով հաստատված «Խմելու ջուր: Ջրամատակարարման կենտրոնացված համակարգերի խմելու ջրի որակին ներկայացվող հիգիենիկ պահանջներ: Որակի հսկողություն» սանիտարական նորմեր և կանոններ 


	22)
	N2.1.7.002-09 
	ՀՀ առողջապահության նախարարի 2009 թվականի դեկտեմբերի 22-ի N25-Ն հրամանով հաստատված «Բնակավայրերի տարածքների սանիտարական պահպանմանը, սպառման թափոնների հավաքմանը, պահմանը, փոխադրմանը, մշակմանը, վերամշակմանը, օգտահանմանը, վնասազերծմանը և թաղմանը, բնակավայրերի տարածքների սանիտարական պահպանման, սպառման թափոնների գործածության ոլորտում աշխատանքներ իրականացնող անձնակազմի աշխատանքային անվտանգությանը ներկայացվող հիգիենիկ պահանջներ» սանիտարական կանոններ և նորմեր

	23)
	N 2-III-Ա2-2 
	ՀՀ առողջապահության նախարարի 2002 թվականի նոյեմբերի 29-ի N803 հրամանով հաստատված «Խմելու տնտեսական նշանակության ջրմուղների և ջրամատակարարման աղբյուրների սանիտարական պահպանման գոտիներ» սանիտարական կանոններ և նորմեր 

	24)
	ԳՕՍՏ Ռ 52282-2004
	 «Ճանապարհային երթևեկության կազմակերպման տեխնիկական միջոցներ. Ճանապարհային լուսացույցներ. Տիպերը և հիմնական պարամետրերը. Ընդհանուր տեխնիկական միջոցները. Փորձարկման մեթոդները» ստանդարտ

	25)
	
	ՀՀ կառավարության 2015 թվականի մարտի 19-ի N596-Ն որոշմամբ հաստատված «Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգ»

	26)
	ՀՀՇՆ I-3.01.01-2008 
	ՀՀ քաղաքաշինության նախարարի 2008 թվականի հունվարի 14-ի N11-Ն հրամանով հաստատված «Շինարարական արտադրության կազմակերպման աշխատանքների կատարում» շինարարական նորմեր»

	27)
	ՀՍՏ ԳՕՍՏ Ռ 58107.1-2021
	ՀՀ էկոնոմիկայի նախարարության Ստանդարտացման և չափագիտության ազգային մարմին փակ բաժնետիրական ընկերության 2021 թվականի դեկտեմբերի 2-ի N185-Ն հրամանով հաստատված «Ընդհանուր կիրառության ավտոմոբիլային ճանապարհների լուսավորություն.Հաշվարկի նորմեր և մեթոդներ»


3. ՏԵՐՄԻՆՆԵՐ ԵՎ ՍԱՀՄԱՆՈՒՄՆԵՐ
3. Սույն նորմերում օգտագործված են հետևյալ տերմինները՝ համապատասխան սահմանումներով.

1) աղտոտման առաջնային բաղադրիչ՝ հողի աղտոտում և սանիտարական վիճակի վատթարացում առաջացնող նյութ կամ կենսաբանական միկրոօրգանիզմ, որոնց նկատմամբ  վերահսկողությունը համարվում է առաջնահերթ,
2) այգի (պարտեզ, զբոսայգի, պուրակ)` վայրի (այդ թվում դեկորատիվ), մրգատու ու հատապտղային ծառերով, թփերով, ծաղիկներով, տարբեր բույսերով և սիզամարգերով ծածկված ու դրանց տարբեր համակցումներով տարածք, ինչպես նաև գեղագիտական արժեք ներկայացնող ինքնուրույն ռեկրեացիոն նշանակության արհեստական լանդշաֆտ,
3) ավտոկայանատեղեր (ավտոկանգառներ, ավտոկայանատեղիներ)`  ավտոմոբիլների կայանման և/կամ պահպանման համար նախատեսված բաց հարթակներ, առանձին կամ ներկառուցված, ստորգետնյա կամ վերգետնյա շենքեր և շինություններ, որոնք կարող են համալրված լինել ավտոլվացման կետերով, դիտահորով, ուղեկամրջով (էստակադով), սանհանգույցներով, քաղաքացիական պաշտպանության համար նախատեսվող սենքերով, ինժեներական համակարգերի հաղորդակցուղիներով և այլն,
4) բարեկարգման տարրերը կարգավորող (պարտադիր) համալիր՝ անվտանգ, մատչելի, հարմարավետ, արդիական, գրավիչ միջավայր ստեղծելու համար բարեկարգման տարրերի համադրություն, 
5) բերրի հող՝ հանքային և օրգանական նյութից արհեստականորեն ձևավորվող, ֆիզիկական, քիմիական և կենսաբանական հատկություններով օժտված կամ բնական հումուսային սուբստրատից կազմված,  կենցաղային և շինարարական աղբից ազատ հող: Ֆիզիկական կավի պարունակությունը (ֆրակցիաները < 0.01 մմ)՝ ոչ պակաս 30-40% - ից, հումուսի պարունակությունը՝ 3-4%, pH - 5.5-7.0,
6) հող (գրունտ)՝ երկրի մակերևույթում բիոտիկ, աբիոտիկ և մարդածին գործոնների երկարատև ազդեցության արդյունքում առաջացած, կոշտ հանքային և օրգանական մասնիկներից, ջրից և օդից կազմված և բույսերի աճի ու զարգացման համար համապատասխան պայմաններ ստեղծող յուրահատուկ գենետիկամորֆոլոգիական հատկանիշներով ու հատկություններով օժտված ինքնուրույն բնագիտապատմական հանքաօրգանական բնական մարմին,
7) հողի բերրի շերտ՝ հողային ծածկույթի վերին շերտի բուսահող, որն օգտագործվում է հողերի բարելավման, կանաչապատման, ռեկուլտիվացման, ինչպես նաև ջերմոցային տնտեսությունների վարման նպատակներով, կարող է հանվել քաղաքաշինական գործունեության իրականացման, օգտակար հանածոների արդյունահանման դեպքերում, ինչպես նաև այն գյուղատնտեսական նշանակության հողամասերից, որոնց հզորությունը կազմում է 1,5 մետր և ավելի,
8) բնապատկերային (լանդշաֆտային) արվեստի օբյեկտների ծավալատարածական կառուցվածք՝ քաղաքաշինական միջավայրի լանդշաֆտային կազմակերպման մեթոդ կամ ձև: Ծավալատարածական կառուցվածքի տեսակներն են՝ փակ (բոսկետներ, զանգվածներ, թավուտներ), բաց (բացատներ, մարգագետիններ, պարտերներ, խոշոր ծաղկանոցներ, հրապարակներ, ջրամբարներ, հարթային մարզական կառույցներ), կիսաբաց (թավուտներ, խմբեր, ինչպես նաև փակ և բաց կառուցվածքների տարրերի համակցություն),
9) բոսկետ՝ զբոսայգում, պարտեզում, պուրակում կամ դրանց սահմանների երկայնքով պատերի տեսքով տնկված և հավասարաչափ կտրված (խուզված) ծառատեսակների և թփերի խումբ,
10) բուլվար (լայն ծառուղի, ճեմուղի, ճեմելիք)` զբոսանքի համար նախատեսված կանաչ գոտի հետիոտնային մեծ հոսք ունեցող (լայնաձիգ) փողոցներում, որը կարող է կազմակերպվել երթևեկելի մասի միջնամասում, երթևեկելի մասի և մայթի միջև, լայնահուն և ընդարձակ փողոցների դեպքում՝ երթևեկելի մասի երկու կողմերից,
11) գոտիականություն (բնորոշ գոտիականություն)՝ բուսականության կառուցվածքի բնութագրեր` կախված տարածքի բնական և աշխարհագրական պայմաններից, 
12) եզրաքարային թեքահարթակ՝ կառուցվածք, որն ապահովում է անցում հետիոտնային ուղուց դեպի երթևեկելի հատված՝ ծածկույթի մեջ խարսխված եզրաքարի վրայով,
13) զբոսայգի (պարկ)` ռեկրեացիոն գործունեության տեսակների սահմանափակ կազմով կանաչապատ տարածք՝ նախատեսված առավելապես զբոսանքի և բնակչության ամենօրյա խաղաղ հանգստի համար (վերակառուցման պայմաններում՝ ըստ գոյություն ունեցող քաղաքաշինական իրավիճակի),
14) էսպլանադներ՝ լայն հետիոտնային հաղորդակցուղիներ մայրուղիների երկայնքով, որոնք նախատեսված են  զբոսանքի, ինչպես նաև  կարևորագույն նշանակության օբյեկտներին (շենքերին, շինություններին) մոտեցումները կազմակերպելու համար, 
15) կուլիս՝ շարանով (որոշակի հաջորդականությամբ) տնկված ծառատեսակներ, թփեր կամ գալարվող բույսեր, որոնք ստեղծում են լանդշաֆտի կամ բաց տարածության տեսարանը սահմանափակող ինքնատիպ վարագույր,
16) կունձ (գուղձ)` հողի պնդացված կլորացված կտոր,
17) համալիր բարեկարգում՝ տարածքի անվտանգությանը, հարմարավետությանը, մատչելիությանը, լուսավորությանը, տեխնիկական և ինժեներական միջոցներով (սարքերով), ճարտարապետական փոքր ձևերով կահավորմանը, արդի տեխնոլոգիական, գունային (այդ թվում ազդանշանային) և լուսային լուծումներին, դեկորատիվ կանաչապատմանը, դեկորատիվ պլաստիկայի և գրաֆիկայի, ջրային մակերեսների, շատրվանների, տեսողական տեղեկատվության, գովազդի, գեղարվեստական տաղավարների և բարեկարգման այլ տարրերի ստեղծմանն ուղղված լանդշաֆտային և այգեպուրակային ճարտարապետություն կամ միջոցառումների համալիր,
18) համալիր բարեկարգման ենթակա օբյեկտներ՝ քաղաքաշինական գործունեության օբյեկտների տարածքներ, որոնք ենթակա են համալիր բարեկարգման՝ տարածական պլանավորման և ճարտարապետաշինարարական նախագծերի համաձայն,
19) համալիր բարեկարգման կարգավորման օբյեկտներ՝ բնակավայրի տարածքներ՝ տարբեր գործառական նշանակության հարթակներ, հետիոտնային հաղորդակցուղիներ, անցումներ, հասարակական տարածքներ, հասարակական, բնակելի, արտադրական կառուցապատման գոտիներ, ռեկրեացիոն օբյեկտներ, բնակավայրի ներհամայնքային ճանապարհային ցանց, ինժեներական հաղորդակցուղիների տեխնիկական գոտիներ,
20) համալիր բարեկարգման տարրեր՝ դեկորատիվ, տեխնիկական, հատակագծային, կոնստրուկտիվ կառուցվածքներ, բուսական բաղադրիչներ, սարքավորումների և ձևավորման տարբեր տեսակներ, ճարտարապետական փոքր ձևեր, դեկորատիվ արվեստի նմուշներ, զրուցարաններ, շվաքարաններ, նստարաններ, շատրվաններ, դեկորատիվ ջրավազաններ, կանաչ տնկարկներ, այդ թվում` ուղղահայաց կանաչապատմամբ , արտաքին գովազդ և տեղեկատվություն, որոնք օգտագործվում են որպես համալիր բարեկարգման բաղկացուցիչ մասեր, 
21) հանգստի (ռեկրեացիոն) պոտենցիալ՝ բնակչության հոգեֆիզիոլոգիական հարմարավետությունն ու հանգիստն ապահովելու համար նպաստավոր պայմաններով հագեցած  տարածք (առանց շրջակա միջավայրի դեգրադացման), որը հաշվարկվում է միավոր մակերեսի նկատմամբ մարդկանց թվաքանակով (կամ մարդ/օրերով),
22) հասարակական (հանրային) նշանակության տարածքներ՝ հասարակական նշանակության (այդ թվում բազմաֆունկցիոնալ) օբյեկտներին և համալիրներին՝ գիտական, կրթական, ուսումնական, առողջապահական, սոցիալական ապահովության, հանգստի և ժամանցի, մշակույթի, արվեստի , առևտրի, հանրային սննդի և կենցաղային սպասարկման, կոմունալ տնտեսության, վարչակառավարչական, ֆինանսական, կապի և տրանսպորտի, կրոնական, պաշտամունքային, բնակչության պաշտպանության համար նախատեսված քաղաքացիական պաշտպանության պաշտպանական կառույցներին հարող տարածքներ,
23) հետիոտնային գոտիներ՝ բնակավայրերի տարածքներում հասարակական նշանակության օբյեկտներ, ռեկրեացիոն հատվածներ (այդ թվում մայթեր, կողնակներ, արահետներ), որոնք նախատեսված են հետիոտների, հեծանվորդների  և սայլակով տեղաշարժվող հաշմանդամություն ունեցող անձանց տեղաշարժի համար: Հետիոտնային գոտիները կարող են ձևավորվել էսպլանադների, հետիոտնային փողոցների (անցուղիների, հաղորդակցուղիների),  հրապարակների հետիոտնային մասերում: Հետիոտնային գոտում տրանսպորտի երթևեկությունն արգելվում է:
24) հետիոտնային փողոցներ՝ հետիոտնային տեղաշարժի համար նախատեսված և տրանսպորտի երթևեկության համար փակ փողոցներ,
25) հողի նվազագույն կանգուն՝ հողի եռաչափ բեկոր, որն ունակ է ապահովել ծառի կյանքի լիարժեք ցիկլը, 
26) հողի աղտոտում՝ մարդու գործունեության արդյունքում հողում վտանգավոր ու թունավոր նյութերի և օրգանիզմների այնպիսի քանակության կուտակում, որն առաջացնում է հողերի դեգրադացիա կամ հողային ծածկույթի կառուցվածքի, ձևաբանության ու միկրոֆլորայի փոփոխություն, հողի ֆիզիկաքիմիական հատկությունների վատթարացում, հողի բերրիության, աճեցվող մշակաբույսերի տեխնոլոգիական, սննդային, սանիտարահիգիենիկ արժեքների ու հողի հետ կապ ունեցող բնական այլ օբյեկտների որակի նվազեցում,
27) հողաստեղծ բնահող՝ բույսերի կենսագործունեության ապահովման համար հողաստեղծ գործընթացներով փոխակերպվող և օպտիմալ հատկություններ ունեցող բնահող,
28)  հողի սանիտարական վիճակ՝ հողի ֆիզիկաքիմիական և կենսաբանական հատկությունների ամբողջություն, որոնք սահմանում են նրա որակը և անվտանգության աստիճանը համաճարակային և հիգիենիկ առումով,
29) հրապարակի հետիոտնային հատվածներ՝ հետիոտնի տեղաշարժի համար նախատեսված հրապարակի տեղամասեր և տարածություններ, որոնք կարող են նախատեսվել հրապարակի ամբողջ տարածքով  կամ դրա մի մասով,
30)  շոշափելի (տակտիլային) ծածկույթ՝ մակերևութային շերտի մակատեսքի (ֆակտուրայի) նկատելի փոփոխությամբ ծածկույթ,
31) պարտեր՝ լանդշաֆտային ճարտարապետության տարր, պարտեզի կամ այգու համալիրի բաց հատված, որը գտնվում է հարթ տեղանքում,
32) պուրակ (զբոսապուրակ)` քաղաքի հրապարակներին կամ փողոցներին կից փոքր չափերի հասարակական զբոսայգի կամ այգի՝ կոմպակտ, բարեկարգված կանաչապատ տարածք,
4. ՀԱՄԱԼԻՐ ԲԱՐԵԿԱՐԳՄԱՆ ՏԱՐՐԵՐԻ ՆԱԽԱԳԾՄԱՆ ՊԱՀԱՆՋՆԵՐ
4.1. ՆԱԽԱՊԱՏՐԱՍՏՄԱՆ ԵՎ ՏԱՐԱԾՔԻ ՊԱՇՏՊԱՆՈՒԹՅԱՆ ՏԱՐՐԵՐ 
4. Տարածքի ինժեներական նախապատրաստման և պաշտպանության տարրերը պետք է համապատասխանեն տարածքի գոտևորման նախագծի պահանջներին՝ հաշվի առնելով համայնքի տարածքում քաղաքաշինական գործունեության իրականացման առանձնահատկությունները, ապահովեն տարածքի անվտանգությունն ու օգտագործման հարմարավետությունը, բնական և տեխնածին անբարենպաստ գործընթացներից նրա պաշտպանությունը՝ կապված նոր շինարարության կամ վերակառուցման հետ:
5. Համալիր բարեկարգման նախագծման դեպքում ռելիեֆի կազմակերպման խնդիրները պետք է ձևավորվեն հաշվի առնելով տարածքի գործառական նշանակությունը, բնակավայրի կազմավորված քաղաքաշինական միջավայրի վերակառուցման, արդիականացման, կառուցապատման առկա ռեզերվների օգտագործման հնարավորությունները: Վերակառուցվող տարածքների ռելիեֆի կազմակերպումը պետք է ուղղված լինի ռելիեֆի, հողի ծածկույթի, առկա կանաչ տարածքների, գոյություն ունեցող դրենաժային համակարգերի պահպանմանը, բարելավմանը, ինչպես նաև շինարարական հրապարակներից  դուրս մղվող գրունտների նպատակային օգտագործմանը։
6. Ռելիեֆի դարավանդավոր լինելու դեպքում պետք է թույլ չտալ.

1)  հողի և շինությունների ընդհանուր կայունության կորուստ,

2) հողի տեղաշարժերի պատճառով հարակից շինությունների, հաղորդակցուղիների՝ տրանսպորտային և կապի (ինժեներական) ենթակառուցվածքների վնասվածք կամ կորուստ:

7.  Գրունտի կայունության կորուստը և ավելորդ տեղաշարժերը կանխելու համար պետք է նախագծել հենապատեր: Լանջերը պետք է ամրացվեն։ Լանջերի ամրացման նյութերի և մեթոդների ընտրության դեպքում պետք է հաշվի առնել հետևյալ գործոնները.
1) բնակավայրում լանջերի տեղադիրքը,

2) լանջի վրա մեխանիկական բեռնվածության ենթադրյալ մակարդակը,

3) լանջի զառիթափությունը,

4) ձևավորվող միջավայրը:

8. Բնակավայրերի կառուցապատման մեջ բաց հուների լանջերի ամրացումը պետք է իրականացվի այնպիսի նյութերի և միջոցների օգտագործմամբ, որոնք կկանխեն մակերևութային հոսքի տարերայնորեն, անկազմակերպ հայտնվելը ջրամբարում  և ափերի փլուզումը մեխանիկական ծանրաբեռնվածության բարձր մակարդակի պայմաններում:
9.  Հենապատերի և լանջերի վերին եզրերի վրա տրանսպորտային հաղորդակցուղիների կառուցման դեպքում անհրաժեշտ է դրանց վրա նախատեսել պատնեշներ: Անհրաժեշտ է նաև նախատեսել այդ կառույցների երկայնքով տեղադրված հետիոտնային ճանապարհների ցանկապատեր: Մակերևութային ջրերի (անձրևաջրերի) արտահոսքի կազմակերպումը պետք է ապահովվի ռելիեֆի կազմակերպման համալիր լուծմամբ և ջրահեռացման բաց կամ փակ համակարգի սարքավորմամբ՝ ջրատար խողովակներով (ջրատարներով), վաքերով, ջրհեռներով, արագահոսներով, անձրևաընդունիչ հորերով՝ ըստ նախագծային լուծումների: Մակերևութային ջրահեռացման նախագծումը պետք է ապահովի հողային աշխատանքների նվազագույն ծավալը, ինչպես նաև ջրի արտահոսքը՝ հողի էրոզիայի հնարավորությունը բացառող արագություններով:
10. Բնակավայրերի տարածքներում պետք է կիրառվի ջրահեռացման փակ համակարգ: Ջրահեռացման բաց համակարգերի կիրառումը թույլատրվում է այգիների, այգեպուրակների և զբոսայգիների տարածքներում: Բաց վաքերը (առուները, ջրհեռները) հատակով կամ ամբողջ պարագծով պետք է ամրացվեն:
11. Անձրևաընդունիչ հորերը հանդիսանում են տարափային (հեղեղային) ջրահեռացման փակ համակարգի տարրեր և, որպես կանոն, պետք է տեղադրվեն նախագծային ռելիեֆի իջեցման վայրերում՝ տեղամասերի մուտքերի և ելքերի վրա, փողոցների խաչմերուկներում ջրի հոսքի կողմից մինչև հետիոտնային անցման գոտի, փողոցների երթևեկելի մասերի և անցուղիների վաքերում: Բնակավայրի տարածքում չի թույլատրվում կլանող հորերի և գոլորշացնող հարթակների տեղակայումը: Անձրևային (հեղեղային) կոյուղու համակարգերի նախագծումը պետք է նախատեսի կոյուղու տարրերի խցանումները կանխելու միջոցներ:
4.2. ՏԱՐԱԾՔՆԵՐԻ ԿԱՆԱՉԱՊԱՏՈՒՄ
12.  Կանաչապատումը որպես տարածքի համալիր բարեկարգման և լանդշաֆտային կազմակերպման տարր, պետք է ապահովվի բնակավայրի քաղաքաշինական անվտանգ, ապահով և գրավիչ միջավայրի ձևավորումը՝ բուսական բաղադրիչների ակտիվ օգտագործմամբ, ինչպես նաև պահպանի բնակավայրերի տարածքում նախկինում ստեղծված կամ ի սկզբանե գոյություն ունեցող շրջակա (բնական) միջավայրը՝ բնավայրի (համայնքի) ծրագրային փաստաթղթերի պահանջների հաշվառմամբ:

13.  Բնակավայրերի տարածքների կանաչապատման ընթացքում պետք է հաշվի առնել կանաչ տարածքների հիմնական գործառական  նշանակությունը. 
1)  սանիտարահիգիենիկ և բնապահպանական,

2)  բնակավայրերի ճարտարապետա-գեղարվեստական նկարագիրը,

3)  հակաաղմկային ազդեցության ապահովումը:

14. Տնկարկների և կանաչապատման հիմնական տեսակներն են՝ զանգվածները, խմբերը, մենատնկիները, կենդանի ցանկապատերը, կուլիսները, բոսկետները, շպալերները (բույսերի հենակները), սիզամարգերը, ծաղկանոցները, արահետային, շարքային և փնջային տնկարկները և այլն: Տնկարկների ծավալատարածական, կանաչապատ տարածքների տեղամասերի տեսողական-կոմպոզիցիոն կառուցվածքը, միմյանց միջև գործառնական կապերը որոշվում են ըստ տնկարկների տեսակների:
15. Կանաչապատման նախագծի շրջանակներում  անհրաժեշտ է սահմանել ծառերի և թփերի տնկարկների նվազագույն հեռավորություններ մինչև ինժեներական ցանցեր, շենքեր և շինություններ, որոնք թույլ են տալիս ապահովել շենքերի և շինությունների բնականոն շահագործումը և սպասարկումը համաձայն ՀՀ քաղաքաշինության նախարարի 2014 թվականի հոկտեմբերի 14-ի N263-Ն հրամանով հաստատված (ՀՀՇՆ 30-01-) շինարարական նորմերի պահանջների: Տնկարկների տնկման համար կունձերի, փոսերի և խրամատների չափերը բերված են աղյուսակ 1-ում. 
ԾԱՌԵՐԻ ԵՎ ԹՓԵՐԻ ՏՆԿՄԱՆ ՀԱՄԱՐ ԿՈՒՆՁԵՐԻ, ՓՈՍԵՐԻ ԵՎ ԽՐԱՄԱՏՆԵՐԻ ՉԱՓԵՐԸ
Աղյուսակ 1
	Տնկարկների անվանումը
	 Կունձի ծավալը,  մ3
	Չափման միավորը
	Տնկման փոսի

 չափը, մ
	Փոսի ծավալը,

մ3  
	Փոսի մակերեսը,

մ2 
	Բուսահողի ծախսը փոխարինման դեպքում   

	
	
	
	
	
	
	50 %
	100 %

	Տնկիներ առանց կունձի՝ փշատերև  
	
	հատ
	1,0×1,0×0,8
	0,63
	0,79
	0,25
	0,565

	սաղարթավոր
	
	հատ
	0,7×0,7×0,6
	0,27
	0,38
	0,11
	0,241

	Առանց կունձի ծառերի համար (մ).
	
	
	
	
	
	
	

	0,8×0,8×0,5
	0,25
	հատ
	1,5×1,5×0,85
	1,50
	1,76
	0,48
	1,08

	1,0×1,0×0,6
	0,6
	հատ
	1,9×1,9×0,85
	3,07
	3,61
	0,99
	2,23

	1,3×1,3×0,6
	1,01
	հատ
	2,2×2,2×0,85
	4,11
	4,84
	1,24
	2,97

	1,5×1,5×0,6
	1,46
	հատ
	2,4×2,4×0,85
	5,18
	5,76
	1,49
	3,35

	1,7×1,7×0,6
	1,88
	հատ
	2,6×2,6×0,85
	6,08
	6,76
	1,68
	3,79

	2,0×2,0×0,6
	3,20
	հատ
	2,9×2,9×1,05
	8,83
	8,41
	2,25
	5,06

	Թփեր.
	
	
	
	
	
	
	

	Միաշարք կենդանի ցանկապատ առանց կունձի
	-
	գծ.մ
	0,5×0,5
	0,25
	0,5
	0,1
	0,225

	Երկշարք կենդանի ցանկապատ առանց կունձի
	
	գծ.մ
	0,7×0,7
	0,35
	0,7
	0,14
	0,315

	Թփեր առանց կունձի խմբում
	-
	հատ
	0,5×0,5
	0,14
	0,29
	0,057
	0,127

	Կունձով թփերի համար.
	
	
	
	
	
	
	

	D-0,5մ                  Н-0,4մ*
	0,08
	հատ
	1,0×0,65
	0,51
	0,79
	0,17
	0,39

	D-0,8մ                   Н-0,5մ
	0,25
	հատ
	1,5×0,85
	1,50
	1,76
	0,48
	1,08

	D-1,0մ   Н-0,6մ
	0,6
	հատ
	1,9×1,9×0,85
	3,07
	3,61
	0,99
	2,23

	*- D - տրամագիծը,

 - H - բարձրությունը


16. Կանաչապատման նախագծերում անհրաժեշտ է  պահպանել համայնքների տարածքներում տնկարկների (ծառերի և թփերի) առավելագույն քանակը՝ ըստ աղյուսակ 2-ի, հանգստի օբյեկտներում ծաղկանոցների մասնաբաժինը՝ ըստ աղյուսակ 3-ի, բնակելի, հասարակական և արտադրական  կառուցապատման տեղամասերի ապահովվածությունը կանաչապատ տարածքներով՝ ըստ աղյուսակ  4-ի:

ԾԱՌԵՐԻ ԵՎ ԹՓԵՐԻ ԱՌԱՎԵԼԱԳՈՒՅՆ ՔԱՆԱԿԸ 1 ՀԱ ԿԱՆԱՉԱՊԱՏ ՏԱՐԱԾՔՈՒՄ
Աղյուսակ 2
քանակ (հատ)
	Օբյեկտների տեսակները
	Ծառեր
	Թփեր

	Ընդհանուր օգտագործման կանաչապատ տարածքներ

	Զբոսայգիներ (քաղաքային և գյուղական բնակավայրերի) 
	120-170
	800-1000

	Պուրակներ
	100-130
	1000-1300

	Բուլվարներ
	200-300
	1200-1300

	Բնակելի, հասարակական և արտադրական նշանակության օբյեկտների   կանաչապատ տարածքներ

	Բնակելի շենքեր, շինություններ (բազմաբնակարան շենքեր, անհատական բնակելի տներ, հանրակացարանային տիպի շենքեր և այլն)
	100-120
	400-480

	Նախադպրոցական հաստատություններ 
	160-200
	640-800

	Դպրոցներ  
	140-180
	560-720

	Մարզական համալիրներ
	100-130
	400-520

	Հասարակական նշանակության այլ օբյեկտներ
	100-130
	400-520

	Առողջապահական կազմակերպություններ, բժշկական կենտրոններ, համալիրներ
	180-250
	720-1000

	Արդյունաբերական (արտադրական) կազմակերպություններ 
	150-180*
	600-720

	 Հատուկ նշանակության կանաչապատ տարածքներ

	Փողոցներ, առափնյաներ**
	150-180
	600-720

	Սանիտարապաշտպանական գոտիներ, պատմամշակութային հուշարձանների, ինչպես նաև բնության հատուկ պահպանվող տարածքների պահպանության գոտիներ
	Կախված գոտու կանաչապատման տոկոսից (կանաչապատ և ոչ կանաչապատ տարածքների համամասնություններից, հարաբերակցությունից)

	* Ըստ գործառնական նշանակության
** 1 կմ-ի համար`տնկիների թույլատրելիության պայմանի դեպքում:


ԾԱՂԿԱՆՈՑՆԵՐԻ ՄԱՍՆԱԲԱԺԻՆԸ ՀԱՆԳՍՏԻ ՕԲՅԵԿՏՆԵՐԻ ԿԱՆԱՉԱՊԱՏ ՏԱՐԱԾՔՆԵՐՈՒՄ
 Աղյուսակ 3
Տոկոսով /%/ 
	Հանգստի օբյեկտների տեսակները
	Ծաղկանոցների տեսակարար կշիռը* օբյեկտների կանաչապատման մակերեսում  

	Զբոսայգիներ
	2,0-2,5

	   Այգիներ
	2,5-3,0

	Պուրակներ
	4,0-5,0

	Բուլվարներ
	3,0-4,0

	* Այդ թվում, ոչ պակաս, քան ծաղկանոցի մակերեսի առնվազն կեսը պետք է ձևավորվի բազմամյա տնկարկներից


ԲՆԱԿԵԼԻ, ՀԱՍԱՐԱԿԱԿԱՆ ԵՎ ԱՐՏԱԴՐԱԿԱՆ ՆՇԱՆԱԿՈՒԹՅԱՆ ԿԱՌՈՒՑԱՊԱՏՄԱՆ ՏԵՂԱՄԱՍԵՐԻ ԱՊԱՀՈՎՎԱԾՈՒԹՅՈՒՆԸ ԿԱՆԱՉԱՊԱՏ  ՏԱՐԱԾՔՆԵՐՈՎ
Աղյուսակ 4                                                                             Տոկոսով /%/ 

	Հասարակական, բնակելի, արտադրական կառուցապատման տարածքներ
	Կանաչապատման տարածքը 

	Նախադպրոցական հաստատություններ 
	Առնվազն 50

	Դպրոցներ
	Առնվազն 40

	Առողջապահական օբյեկտներ
	50-65

	Մշակութային օբյեկտներ 
	20-30

	ԲՈՒՀ-եր
	30-40

	Միջին մասնագիտական հաստատություններ
	Առնվազն 40

	Հասարակական նշանակության այլ օբյեկտներ 
	Առնվազն 40

	Բնակելի նշանակության օբյեկտներ (բազմաբնակարան շենքեր, անհատական բնակելի տներ, հանրակացարանային տիպի շենքեր և այլն)
	40-60

	Արտադրական (արդյունաբերական) նշանակության օբյեկտներ
	10-15*

	* Ըստ արտադրության գործառնական նշանակության 


17.   Բնակավայրերի կանաչ գոտիների չափերը` ըստ բնակավայրի տարածքի, կանաչ գոտիների տեսակները և կանաչապատման տարրերի կազմը (տեսականին)` ըստ գոտիականության, ինչպես նաև կանաչ գոտիների անտառների պահպանությանն ու արդյունավետ օգտագործմանը ներկայացվող պայմանները որոշվում են ՀՀ կառավարության 2018թվականի փետրվարի 8-ի N108-Ն որոշմամբ հաստատված պահանջներին, տարածական պլանավորման փաստաթղթերին և նախագծային լուծումներին համապատասխան:
18.  Բնակավայրի տարածքում անհրաժեշտ է իրականացնել հողի (գրունտների) կազմի ֆիզիկաքիմիական, սանիտարահամաճարակաբանական և ռադիոլոգիական անվտանգության հետազոտություններ (հետազննություններ), աղտոտման թույլատրելի պարամետրերի գերազանցման դեպքում նախատեսել դրա ռեկուլտիվացիան:
19. Ջերմամատակարարման գծերի ազդեցության գոտիներում ծառատունկի դեպքում պետք է հաշվի առնել ջերմագծերի առանցքից երկու կողմերում հողի տաքացման գործոնը:
20.  Բնակավայրերի տարբեր տարածքներում անբարենպաստ բնական և տեխնածին երևույթների ազդեցությունը կանխարգելելու համար անհրաժեշտ է ձևավորել պաշտպանիչ տնկարկներ, իսկ մի շարք գործոնների միաժամանակյա հնարավոր ազդեցությունը կանխարգելելու նպատակով՝ անհրաժեշտ է կիրառել  (բնապահպանական, ինժեներական և տեխնիկական) համապատասխան միջոցառումների համալիր:
21. Բնակավայրի տարածքի բարեկարգման նախագիծը՝ ելնելով տարածքի նպատակային նշանակությունից, պետք է ներառի կոնստրուկտիվ լուծումներ տվյալ տարածքում սանիտարական հանգույցների տեղակայման համար:
 4.3. ԾԱԾԿՈՒՅԹԻ ՏԵՍԱԿՆԵՐԸ
22.  Բարեկարգման ենթակա տարածքի ծածկույթները ապահովում են բնակավայրում անվտանգ և հարմարավետ տեղաշարժման պայմաններ, ինչպես նաև ձևավորում են քաղաքաշինական միջավայրի ճարտարապետա-գեղարվեստական տեսքը: Բարեկարգման նպատակով սահմանվել են ծածկույթների հետևյալ տեսակները.

1)  հիմնական  (կոշտ),

2)  ոչ հիմնական (փափուկ),

3)  սիզամարգային (էկոլոգիական),

4) համակցված, որը  հիմնական, ոչ հիմնական և սիզամարգային  ծածկույթների  ամբողջությունն է (համադրությունը):

23. Բնակավայրի տարածքում չի թույլատրվում հողածածկ տեղամասերի առկայություն՝ առանց սույն նորմերի 22-րդ կետում նշված ծածկույթների, բացառությամբ զբոսայգիների, պուրակների, հանգստի կանաչապատ գոտիների ճանապարհային և արահետային ցանցի և ժամանակավոր բնույթ կրող (շինարարական աշխատանքների համար սահմանված ժամանակահատվածում) կառուցապատման (շենքերի և շինությունների կառուցման, վերակառուցման, հիմնանորոգման, ընթացիկ/միջին նորոգման, արդիականացման, ընդլայնման, վերազինման) գործընթացներում գտնվող տարածքների:
24. Տարածքի բարեկարգման նախագծում կիրառվող ծածկույթի տեսակը պետք է համապատասխանի քաղաքաշինության բնագավառում գործող նորմատիվային պահանջներին՝ այդ թվում լինի հիմնանորոգման/վերակառուցման և/կամ նորոգման համար պիտանի, էկոլոգիապես մաքուր, սահքը բացառող: Ծածկույթի տեսակների ընտրությունը պետք է ընդունել դրանց նպատակային նշանակությանը, ճարտարապետաշինարարական նախագծին համապատասխան՝ հիմք ընդունելով  տվյալ բնակավայրի տարածական պլանավորման փաստաթղթի պահանջները. 
1) հիմնական (կոշտ)՝ հաշվի առնելով տարածքի տվյալ հատվածամասի գրունտի կամ ծածկույթի վրա սահմանային թույլատրելի բեռնվածությունը, տրանսպորտային փոխադրումների և հետիոտնային շարժի, տարանցիկ հոսքերի (երթևեկային մասի) բնույթն ու կազմը, 

2) ոչ հիմնական (փափուկ)՝ հաշվի առնելով հողամասերի առանձին տարածքների գործառնական և նպատակային (բնակելի, հասարակական կամ արտադրական) նշանակությունները, 

3) սիզամարգային և համակցված (էկոլոգիական)՝ հաշվի առնելով բնապահպանական, պատմական և մշակութային, հանգստի (այդ թվում առողջարանային) համար նախատեսված տարածքների (գոտիների) նկատմամբ ամրագրված նորմատիվ պահանջները:

25.   Հետիոտների տեղաշարժման համար նախատեսված տարածքներում, վերգետնյա և ստորգետնյա անցումներում, շենքերի աստիճանավանդակներում և հարթակներում որպես ծածկույթ պետք է ընտրվեն համապատասխան ֆիզիկամեխանիկական հատկություններով օժտված և սահքը բացառող  հախճասալերը, կերամիկական սալիկները, արհեստական և բնական քարից հարթ կամ ողորկված սալիկները, որոնք սահմանվում են արտադրողի կողմից ներկայացվող տեխնիկական բնութագրերով (անձնագրերով):
26.  Հիմնական տեսակի ծածկույթների մակերևույթի թեքությունը պետք է ապահովի մակերևութային, մեխանիկական ջրահեռացում: Առավելագույն թեքությունները սահմանվում են տրանսպորտային և հետիոտնային երթևեկության պայմաններից ելնելով՝ ըստ մշակված նախագծային լուծումների (հիմնավոր հաշվարկների)՝ ՀՀ քաղաքաշինության նախարարի 2014 թվականի հոկտեմբերի   14-ի N263-Ն հրամանով հաստատված (ՀՀՇՆ 30-01-) շինարարական նորմերի:
27.  Հանրային տարածքներում առկա <արգելքները>՝ աստիճանները, թեքահարթակները, ծառերը, լուսավորության, տեղեկատվական (գովազդային) և տեխնիկական այլ սարքերը (սարքավորումները, հասարակական վայրերի սանհանգույցները), հիմնական կամ ոչ հիմնական պատնեշները, ցանկապատերը, ճարտարապետական փոքր ձևերը, ինչպես նաև հասարակական տրանսպորտի կանգառների և փողոցի միջով անցումների հատվածներում մայթեզրերը պետք է առանձնացնել շոշափողական (տակտիլային) ծածկույթի շերտերով, որոնք պետք է ներառեն հաշմանդամություն ունեցող անձանց ինքնուրույն կողմնորոշման համար անհրաժեշտ տեղեկատվություն: Որպես ցուցիչներ պետք է օգտագործել տակտիլային մակերևույթով մայթի համար նախատեսված հատուկ սալիկներ (հավելամաս Ա)։
28.  Ծածկույթի կիրառվող ձևի գունակազմային լուծումը պետք է հաշվի առնի ձևավորվող քաղաքաշինական միջավայրի առանձնահատկությունները, իսկ քաղաքային բնակավայրի հանրային տարածքներում` համապատասխանի այդ տարածքի ճարտարապետական լուծումներին:
4.4. ՄԱԿԵՐԵՎՈՒՅԹՆԵՐԻ ՀԱՄԱԿՑՈՒՄ
29.  Մակերևույթների (ծածկույթի տարբեր տեսակների, հարթությունների, մակերեսների) համակցման տարրերը ներառում են տարբեր տեսակի կողային քարեր, թեքահարթակներ, աստիճաններ, սանդուղքներ:

30. Մայթի և երթևեկելի մասի հատման հանգույցում, որպես կանոն, պետք է տեղադրվեն ճանապարհային եզրաքարեր: Ներհամայնքային ավտոմոբիլային ճանապարհների համար նախատեսվող եզրաքարերի ճանապարհին հարող արտաքին նիստի վերին եզրագծերի սուր մասերը պետք է լինեն հարթեցված, մեխանիկական մշակում անցած, կորագիծ տեսակի՝ անվտանգ հետիոտնի և տրանսպորտային միջոցների համար՝ համաձայն ՀՍՏ 405-2019 <Բազալտե եզրաքարեր. Տեխնիկական պայմաններ> ստանդարտի : 
31.  Հետիոտնի (այդ թվում՝ հաշմանդամություն ունեցող անձանց շարժասայլակների, մանկասայլակների, շարժական, անվավոր ճամպրուկների, ձեռնապայուսակների և այլն) անարգել տեղաշարժն ապահովելու համար հետիոտնային անցուղիների (մայթեր, ճեմուղիներ) և ավտոմոբիլային ճանապարհների (այդ թվում ներհամայնքային փողոցների) փոխհատման հատվածում անհրաժեշտ  է նախատեսել թեքահարթակներ կամ վերհան սարքեր՝ մայթի ծածկույթից ճանապարհային ծածկույթի հետ նույն մակարդակի վրա՝ նախագծային լուծումներին համապատասխան:
32. Թեքահարթակները պետք է կառուցվեն նախագծային լուծումներին համապատասխան՝ չսահող մակերևույթով (ծածկույթով) նյութերից: Թեքահարթակների թեքություններն անհրաժեշտ է ընդունել համաձայն                           ՀՀ քաղաքաշինության կոմիտեի նախագահի 2020 թվականի դեկտեմբերի 10-ի N95-Ն հրամանով հաստատված (ՀՀՇՆ 31-03-) շինարարական նորմերի: Սանդուղքների, թեքահարթակների և դրանց տարրերի նախագծման վերը նշված պահանջները չեն տարածվում մետրոպոլիտենի օբյեկտների վրա:
ԹԵՔԱՀԱՐԹԱԿՆԵՐԻ ԹԵՔՈՒԹՅԱՆ ԿՈՂՄՆՈՐՈՇԻՉ  ՑՈՒՑԱՆԻՇՆԵՐ
Աղյուսակ 5

	Թեքահարթակի թեքություն   (հարաբերակցությունը)
	Վերելքի բարձրություն, մմ

	1:8-ից մինչև 1:10
	75

	1:10-ից մինչև 1:12
	150

	1:12-ից մինչև 1:15
	600

	1:15-ից մինչև 1:20
	760


4.5. ՑԱՆԿԱՊԱՏԵՐ
33.  Ցանկապատերի նախագծումը անհրաժեշտ է կատարել ըստ դրանց տեղակայման և նշանակության՝ համաձայն նախագծային լուծումների:    Ցանկապատերը պետք է լինեն հուսալի և անվտանգ, տվյալ քաղաքաշինական միջավայրին բավարարող արտաքին տեսքով և կոնստրուկտիվ լուծումներով: Ցանկապատերի դասակարգումը ներկայացված է հավելամաս Բ –ում:

34.  Հասարակական, բնակելի, ռեկրեացիոն նշանակության տարածքներում արգելվում է խուլ և երկաթբետոնե ցանկապատերի նախագծումը:
4.6. ՓՈՔՐ ՃԱՐՏԱՐԱՊԵՏԱԿԱՆ ՁԵՎԵՐ
35. Փոքր ճարտարապետական ձևերի շարքին են դասվում մոնումենտալ - դեկորատիվ ձևավորման տարրերը, շարժական և ուղղահայաց կանաչապատման ձևավորման սարքերը, ջրային սարքերը, քաղաքային կահավորանքը (զրուցարանները, շվաքարանները, նստարանները, շատրվանները, դեկորատիվ ջրավազանները, ցայտաղբյուրները, կանաչ տնկարկները), կոմունալ-կենցաղային և տեխնիկական սարքավորումները, ինչպես նաև խաղային, մարզական, լուսավորության սարքավորումները, դիզայնի տարր հանդիսացող արտաքին գովազդի և տեղեկատվության միջոցները: Արտաքին բարեկարգման փոքր ձևերի և տարրերի նախագծերը մշակվում և  համաձայնեցվում են ՀՀ կառավարության 2015 թվականի մարտի 19-ի N596-Ն որոշմամբ սահմանված կարգով և ՀՀ կառավարությանն առընթեր քաղաքաշինության պետական կոմիտեի նախագահի 2017 թվականի սեպտեմբերի 11-ի N128-Ն հրամանով հաստատված պահանջներին համապատասխան։ Նախագծի կազմում պետք է ընդգրկվի հողամասի գլխավոր հատակագիծը՝ տվյալ տարածքի պարտադիր բարեկարգման սահմանների և սանիտարական պահանջների նշումով: Արտաքին գովազդից և արտաքին լուսային սարքերից բնակելի շենքերի և անհատական բնակելի տների, սոցիալական ապահովության և առողջապահական օբյեկտների պատուհանների լուսային արտացոլման գումարային մակարդակը չպետք է գերազանցի ՀՀ կառավարությանն առընթեր քաղաքաշինության պետական կոմիտեի նախագահի 2017 թվականի ապրիլի 13-ի N56-Ն հրամանով հաստատված (ՀՀՇՆ 22-03-) շինարարական նորմերի ցուցանիշները:
36. Քաղաքի մոնումենտալ-դեկորատիվ ձևավորման տարրերն են՝ քանդակագործաճարտարապետական, մոնումենտալ- դեկորատիվ կոմպոզիցիաները, առանձին հուշարձաններն ու դրանց համալիրները, հուշանշանները (արձանները, քանդակները, կիսանդրիները) և այլն: Հանրապետական և տեղական նշանակության մոնումենտալ և դեկորատիվ արվեստի ստեղծագործությունները դասակարգվում են ըստ բնույթի՝ տեղակայվում, պահպանվում, նորոգվում, ամրակայվում, վերականգնվում, տեղափոխվում, փոփոխվում և օգտագործվում են  օրենսդրությամբ սահմանված կարգով (<Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին>  օրենք, <Քաղաքաշինության մասին>  օրենք, <Տեղական ինքնակառավարման մասին>  օրենք, ՀՀ կառավարության 2015 թվականի մարտի 19-ի N596-Ն որոշում) :
37.  Բնակավայրերի տարածքների ճարտարապետական տեսքի բարելավման համար պետք է կիրառվեն կանաչապատման շարժական, ուղղահայաց ձևավորման և ջրային կառուցվածքներ:

38. Ջրային կառուցվածքներ են՝ շատրվանները, ցայտաղբյուրները, աղբյուրները, դեկորատիվ ջրավազանները: Ջրային կառուցվածքները դեկորատիվ-գեղագիտական բնույթի են, բարելավում են միկրոկլիման, օդային և ակուստիկ միջավայրը: Բոլոր տեսակի ջրային սարքերը պետք է համալրված լինեն ջրահեռացման (ցամաքուրդային) համակարգերով:
39.  Ջրային կառուցվածքներ են՝ շատրվանները, ցայտաղբյուրները, աղբյուրները, դեկորատիվ ջրավազանները, արդի ջրախնայող տեխնոլոգիաների կիրառմամբ ոռոգման համակարգերը: Ջրային կառուցվածքները դեկորատիվ-գեղագիտական բնույթի են, բարելավում են միկրոկլիման, օդային և ակուստիկ միջավայրը: Բոլոր տեսակի ջրային կառուցվածքները պետք է ունենան խողովակաշարեր ջրահեռացման կամ ցամաքուրդային համակարգեր ավելցուկային ջուրը հեռացնելու համար:
40. Շատրվանները պետք է կառուցվեն անհատական նախագծային լուծումների համաձայն: 
41.  Խմելու համար նախատեսված ցայտաղբյուրների հարթակը և դրանց հարող  մոտեցումները պետք է կահավորված լինեն հիմնական (կոշտ) ծածկույթով: Խմելու ցայտաղբյուրների առնվազն մեկ թասը պետք է մատչելի լինի հաշմանդամություն ունեցող անձանց համար: Ցայտաղբյուրները պետք է ունենան փականային համակարգեր:
42.    Բնակավայրի տարածքում աղբյուրների ջրի որակը պետք է համապատասխանի ՀՀ առողջապահության նախարարի  2002 թվականի դեկտեմբերի 25-ի N876 հրամանով հաստատված (N2-III-Ա2-1) սանիտարական նորմերի և կանոնների պահանջներին: Աղբյուրների մոտեցումները և հարթակը պետք է կահավորված լինեն կոշտ ծածկույթով, աղբյուրի ջուրը մատակարարելու հարմարանքով (ջրորդան, խողովակ, այլ տեսակի ջրհոս), ջրհավաք ավազանով, ջրահեռացման համակարգով՝ համաձայն                                    ՀՀ քաղաքաշինության կոմիտեի նախագահի 2020 թվականի դեկտեմբերի 28-ի                 N 103-Ն հրամանով հաստատված (ՀՀՇՆ 40-01.02-) շինարարական նորմերի: Բնության պահպանվող տարածքներում աղբյուրի տեղադրման համար պահանջվում է շրջակա միջավայրի պահպանության ոլորտում  լիազոր պետական մարմնի համաձայնությունը:
43.  Բարեկարգման տարրերի միջոցով բարեկարգվող տարածքի կահավորանքը (փոքր ճարտարապետական ձևերը կամ դեկորատիվ արվեստի նմուշները, զրուցարանները, շվաքարանները, նստարանները, շատրվանները, դեկորատիվ ջրավազանները, ցայտաղբյուրները, կանաչ տնկարկները, այդ թվում` ուղղահայաց կանաչապատումը, ինչպես նաև շարժական կամ ոչ շարժական սանիտարական հանգույցները) պետք է համապատասխանի հարմարավետության, անվտանգության և (այդ թվում հաշմանդամություն ունեցող անձանց համար) մատչելիության պահանջներին:
44.  Բարեկարգման տարրերի մաս են կազմում նաև կոմունալ բնույթի սարքավորանքները՝ աղբաման-բեռնարկղերը, աղբարկղերը և աղբամանների տարբեր տեսակները: Նշված սարքավորանքների ընտրության հիմնական պահանջներն են՝ շրջակա միջավայրի (այդ թվում օգտագործողների) համար անվտանգ, օգտագործման համար հարմարավետ լինելը, մաքրման դյուրինությունը, գրավիչ արտաքին տեսքը:
45.  Աղբամանները պետք է տեղադրվեն հանրային օգտագործման վայրերում, այդ թվում պարտադիր՝ հասարակական տրանսպորտի կանգառներում, զբոսայգիների (պուրակների) գլխավոր ծառուղիներում, կրպակների և սեղանների մոտ, լողափների տարածքներում՝ ՀՀ առողջապահության նախարարի 2009 թվականի դեկտեմբերի 22-ի N25-Ն հրամանով հաստատված (N2.1.7.002-09) սանիտարական կանոններին և նորմերին համապատասխան:
46. Փողոցներում, հրապարակներում, հանգստի օբյեկտներում կենցաղային աղբի հավաքման համար պետք է կիրառել փոքրածավալ (փոքր) տարաներ և/կամ աղբամաններ՝ դրանք տեղադրելով առևտրի և հանրային սննդի օբյեկտների մուտքերի, հասարակական նշանակության այլ հաստատությունների, ստորգետնյա անցումների, բնակելի տների և տրանսպորտի կառույցների (կայարանների, մետրոպոլիտենի և քաղաքամերձ էլեկտրագնացքի կայարանների) մոտ: Բոլոր դեպքերում դասավորվածությունը չպետք է խանգարի հետիոտների տեղաշարժին, հաշմանդամի և մանկական սայլակների երթևեկին։
47. Փողոցային տեխնիկական սարքավորումներն են տաքսոֆոնները, փոստարկղերը, ջրի վաճառքի ավտոմատները և այլն, առևտրային կրպակները, ինժեներական սարքավորումների տարրերը (հաշմանդամություն ունեցող անձանց սայլակների համար վերհան հարթակները, դիտահորերը, անձրևաջրերի հորերի վանդակաճաղերը, ստորգետնյա հաղորդակցությունների օդափոխության հորերը, հեռախոսային կապի պահարանները և այլն)։
48. Փողոցային տեխնիկական սարքավորումների տեղադրումը պետք է ապահովի հարմար մոտեցում սարքավորումներին և համապատասխանի ՀՀԿՀ 23-101 պահանջներին:
49. Ինժեներական սարքավորումների տարրերի ձևավորումը չպետք է խախտի միջավայրի բարեկարգման մակարդակը, վատացնի տեղաշարժի պայմանները, հակասի նախագծային փաստաթղթերի մշակման համար անհրաժեշտ, մատակարար կազմակերպությունների կողմից տրված, ինժեներական ենթակառուցվածքի համակարգերին միանալու տեխնիկական պայմաններին՝ համաձայն ՀՀ կառավարության 2015 թվականի մարտի 19-ի N596-Ն որոշմամբ հաստատված կարգի:
4.7. ԽԱՂԱՅԻՆ ԵՎ ՄԱՐԶԱԿԱՆ ՍԱՐՔԱՎՈՐՈՒՄՆԵՐ
50. Խաղային և մարզական սարքավորումները քաղաքի տարածքում պետք է ներկայացվեն խաղային, մարզաառողջարարական սարքերով, շինություններով և (կամ) դրանց համալիրներով:

51. Խաղային սարքավորումները պետք է համապատասխանեն  ԵԱՏՄ ՏԿ 038/2016  և ԵԱՏՄ ՏԿ 042/2017 տեխնիկական կանոնակարգերի, կյանքի ու առողջության պահպանության պահանջներին, տեխնիկական շահագործման համար լինեն մատչելի, անվտանգ, քաղաքաշինական միջավայրին համահունչ և գեղագիտորեն ​​գրավիչ:
52.  Խաղային սարքավորումները պետք է համապատասխանեն  <Տեխնիկական անվտանգության ապահովման պետական կարգավորման մասին>  օրենքի պահանջներին (բացառեն սուր անկյունների առկայությունը, ապահովեն անշարժ կամ շարժական խաղային սարքավորումներից օգտվող երեխաների անվտանգությունը՝ ըստ արտադրող կազմակերպության սարքերի տեխնիկական անձնագրերի, դրանց հուսալի և մատչելի շահագործումը, պարունակեն սոցիալական գովազդային տեղեկատվություն տարիքային խմբերի սահմանափակումների վերաբերյալ և այլն): 
53. Մանկական խաղահրապարակներում խաղային սարքավորումների տեղադրման դեպքում անհրաժեշտ է պահպանել ԵԱՏՄ ՏԿ 042/2017 տեխնիկական կանոնակարգով սահմանված անվտանգության պահանջները: Խաղային սարքավորումների տեղադրման անվտանգության նվազագույն հեռավորությունները բերվում են Աղյուսակ 6-ում: Հարթակի տարածքի տեղամասերում անվտանգության գոտու սահմաններում անհրաժեշտ է բացառել խաղային սարքավորումների այլ տեսակների, նստարանների, աղբամանների, կողաքարերի, ծածկույթի կոշտ տեսակների, ինչպես նաև ճյուղերի, կոճղերի, ծառերի արմատների առկայությունը:

ԽԱՂԱՅԻՆ ՍԱՐՔԱՎՈՐՈՒՄՆԵՐԻ ՏԵՂԱԴՐՄԱՆ ԱՆՎՏԱՆԳՈՒԹՅԱՆ ՆՎԱԶԱԳՈՒՅՆ ՀԵՌԱՎՈՐՈՒԹՅՈՒՆՆԵՐԸ
Աղյուսակ 6

	Խաղային սարքավորումներ  
	Նվազագույն հեռավորությունները
 

	Ճոճանակ
	առնվազն 1,5 մ կողային կոնստրուկցիայի կողմից և առնվազն 2.0 մ առաջ (հետ)   թեքված վիճակում ճոճանակի եզրային (առավելագույն հեռավորությամբ  տեղակայված) կետերից 

	 Ճոճանակ (հավասարակշռող, զսպանակի վրա)
	 առնվազն 1,0 մ կողային կոնստրուկցիայի կողմից և առնվազն 1,5 մ առաջ   թեքված վիճակում ճոճանակի եզրային կետերից

	Կարուսելներ
	առնվազն 2 մ կողային կոնստրուկցիայի կողմից և առնվազն 3 մ վերև կարուսելի ներքին պտտվող մակերևույթից 

	Մանկական բլուր

	առնվազն 1 մ բլրակի կողային   կողմից և 2 մ առաջ լանջի ներքին եզրից 


54.    Բնակչության բոլոր տարիքային խմբերի համար նախատեսված մարզական սարքավորումները պետք է տեղադրվեն մարզական և խաղային հրապարակներում կամ հատուկ սարքավորված հետիոտնի հանգստի կազմակերպման համար նախատեսված վայրերում (արահետներում)՝ ռեկրեացիաների կազմում: Մարզական սարքավորումները պետք է պատրաստված լինեն հատուկ մշակված մակերևույթով նյութերից, որոնք կբացառեն վնասվածքների ստացումը (ճեղքերի, բեկորների բացակայությամբ և այլն)՝ համաձայն նախագծային լուծումների:  
4.8. ԼՈՒՍԱՎՈՐՈՒՄ ԵՎ ԼՈՒՍԱՎՈՐՄԱՆ ՍԱՐՔԱՎՈՐՈՒՄՆԵՐ
55. Քաղաքային և գյուղական բնակավայրերում, ելնելով տվյալ քաղաքաշինական  միջավայրին բնորոշ առանձնահատկություններից, անհրաժեշտ է նախատեսել գործառական, ճարտարապետական և տեղեկատվական լուսավորություն կիրառական, լուսահատակագծային և լուսակոմպոզիցիոն խնդիրների լուծման՝ այդ թվում տարածքների լուսագունային գոտիավորման և լուսատարածական համալիրների համակարգի ձևավորման նպատակով:

56. Լուսավորման կայանքների երեք հիմնական խմբերից (գործառական, ճարտարապետական և տեղեկատվական լուսավորության) յուրաքանչյուրի նախագծման ընթացքում պետք է ապահովել. 

1) տարածքների արհեստական լուսավորության և արտաքին ճարտարապետական լուսավորության նորմերով նախատեսված քանակական և որակական ցուցանիշները՝ համաձայն ՀՀ կառավարությանն առընթեր քաղաքաշինության պետական կոմիտեի նախագահի 2017 թվականի ապրիլի 13-ի N56-Ն հրամանով հաստատված (ՀՀՇՆ 22-03-) շինարարական նորմերի,

2) ՀՀ կառավարության 2006 թվականի նոյեմբերի 23-ի N1933-Ն որոշմամբ հաստատված «Էլեկտրակայանքների շահագործման անվտանգության կանոններ» տեխնիկական կանոնակարգի պահանջները,

3) «Էներգասպառող սարքավորումների էներգաարդյունավետությանը ներկայացվող պահանջների մասին» (ՄՄ ՏԿ 048/2019) ԵԱՏՄ տեխնիկական կանոնակարգով սահմանված պահանջները,
4) լուսավորման կայանքների տարրերի գեղագիտական ձևավորումը, դրանց դիզայնը, օգտագործվող նյութերի և ապրանքների անհրաժեշտ որակը, հաշվի առնելով օրվա ցերեկային և գիշերային ժամանակահատվածում դրանց շահագործման պայմանները և սահմանափակումները,

5) կայանքների տարբեր ռեժիմների աշխատանքի դեպքում սպասարկման և կառավարման մատչելիությունը (հարմարավետությունը):
57. Գործառական լուսավորությունն (ԳԼ) իրականացվում է տրանսպորտային և հետիոտնային գոտիներում ճանապարհային ծածկույթների և տարածությունների լուսավորության ստացիոնար կայանքներով:
58. Ընդհանուր օգտագործման ավտոմոբիլային ճանապարհների արհեստական լուսավորության կայանքները նախատեսվում են ՀՀ էկոնոմիկայի նախարարության Ստանդարտացման և չափագիտության ազգային մարմնի 2021 թվականի դեկտեմբերի 2-ի N185-Ն հրամանով հաստատված «Ընդհանուր կիրառության ավտոմոբիլային ճանապարհների լուսավորություն.Հաշվարկի նորմեր և մեթոդներ» (ՀՍՏ ԳՕՍՏ Ռ 58107.1-2021) չափորոշիչների համաձայն:

59.  Ճարտարապետական լուսավորությունը (ՃԼ) պետք է կիրառվի երեկոյան ժամերին՝ գեղարվեստական արտահայտիչ տեսողական միջավայրի ձևավորման, ճարտարապետության, պատմության և մշակույթի անշարժ հուշարձանները, ինժեներական և մոնումենտալ արվեստի հուշարձանները, փոքր ճարտարապետական ձևերը, գերիշխող և տեսարժան օբյեկտները, լանդշաֆտային ստեղծագործությունները խավարից ընդգծման և կերպարային մեկնաբանության, լուսային ձևավորման համալիրների (ամբողջականության) ստեղծման համար:
60.  Լուսային տեղեկատվությունը (ԼՏ), այդ թվում լուսային գովազդը, պետք է նպաստի բնակավայրերում հետիոտների և ավտոտրանսպորտի վարորդների կողմնորոշմանը և լուսակոմպոզիցիոն խնդիրների լուծմանը: Լուսային տեղեկատվության տարրերի տեղաբաշխումը, ուրվագծերը, ձևերը և լուսագունային հարաչափերը պետք է հստակ ընկալվեն հաշվարկային հեռավորություններից և ներդաշնակորեն ընդգրկվեն որոշակի լուսային համալիրում, չհակասեն ճանապարհային երթևեկության կանոններին, չխախտեն բնակչության կեցության հարմարավետությունը:
61.  Գործառական և ճարտարապետական լուսավորությունների ստացիոնար կայանքներում պետք է կիրառել էներգախնայող լիցքաթափող լույսի աղբյուրներ, էներգարդյունավետ լուսավորման սարքեր և համակարգեր, դիզայնի և շահագործման հատկանիշներով բարձրորակ արտադրանք և նյութեր՝ հենարաններ, պահունակներ, պաշտպանիչ ճաղավանդակներ, էկրաններ և ՀՀ կառավարությանն առընթեր քաղաքաշինության պետական կոմիտեի նախագահի 2017 թվականի ապրիլի 13-ի N56-Ն հրամանով հաստատված (ՀՀՇՆ 22-03-) շինարարական նորմերի պահանջներին համապատասխանող կառուցվածքային տարրեր՝ ըստ հաստատված նախագծային լուծումների:
62.  Գործառական լուսավորության կայանքներում լույսի աղբյուրները պետք է ընտրվեն՝ հաշվի առնելով լուսագունային գոտիավորման, կողմնորոշման բարելավման, բարենպաստ տեսողական պայմանների ձևավորման պահանջները:
63.  Ճարտարապետական լուսավորության և լուսային տեղեկատվության կայանքներում անհրաժեշտ է հաշվի առնել ձևավորվող լուսային և գունային հարմարեցման պայմանները և բոլոր խմբերի լուսավորող սարքերի համատեղ գործողությամբ ստեղծվող գումարային տեսողական էֆեկտը, հատկապես որոշակի քաղաքային տարածքում կամ լուսային համալիրում գործող քրոմատիկ լույսով: 
Տրանսպորտային և հետիոտնային գոտիների ԳԼ լուսատուների տեսակի, տեղակայման և տեղադրման եղանակի ընտրությունը պետք է իրականացվի հաշվի առնելով ձևավորվող լուսատարածքների մասշտաբը: Հետիոտնային փողոցների, հարթակների և մայթերի լուսավորության համար անհրաժեշտ է կիրառել լուսային <տաք> երանգներ:
64.  Լուսավորող սարքերի բոլոր երեք խմբերի (ԳԼ, ՃԼ, ԼՏ) նախագծման ժամանակ պետք է հաշվի առնել էլեկտրաէներգիայի ռացիոնալ օգտագործումը (էներգախնայողության նորմատիվ պահանջները) և օրվա գիշերային ժամանակահատվածում (երեկոյան մթնշաղից մինչև լուսաբաց) քաղաքային միջավայրի տեսողական բազմազանության ապահովումը:

65.  Լուսավորման կայանքների բոլոր խմբերի միացումը, պատկանելությունից անկախ (պետական կառավարման կամ տեղական ինքնակառավարման մարմիններին, կամ իրավաբանական անձանց), պետք է կատարվի երեկոյան՝ բնական լուսավորության մակարդակը մինչև 20 լյուքս նվազելու դեպքում:
66. Լուսավորման կայանքների բոլոր խմբերի անջատումը կատարվում է.
1) գործառական լուսավորության կայանքների` առավոտյան լուսավորության մինչև 10 լյուքս բարձրանալու դեպքում, փողոցային լուսատուների մի մասի հնարավոր անջատման ժամանակը երեկոյանից գիշերային ռեժիմի , հետիոտնային թունելների լուսավորությունը  ցերեկայինից երեկոյան և գիշերային ռեժիմների, ինչպես նաև գիշերայինից ցերեկայինի անցնելու դեպքում՝ փողոցային լուսավորությունը միացնելու և անջատելու հետ միաժամանակ,

2) ճարտարապետական լուսավորության կայանքների՝ երեկոյան ռեժիմի անցնելու դեպքում ձմեռային և ամառային սեզոնային ժամանակահատվածների համար՝ համապատասխանաբար մինչև կեսգիշեր և մինչև գիշերվա ժամը մեկը (1:00-ն), բացառությամբ քաղաքաշինական հատուկ օբյեկտների, որոնց ճարտարապետական լուսավորության կայանքը պետք է գործարկվի մայրամուտից մինչև լուսաբաց, 
3) լուսավորության տեղեկատվական կայանքների՝ դրանց առանձնահատկություններից և նշանակությունից ելնելով:
67. Լուսավորության կայանքների անջատման և միացման ռեժիմները սահմանվում են տվյալ բնակավայրի տարածքի գոտևորմամբ նախատեսված պահանջներին համապատասխան:

4.9. ԱՐՏԱՔԻՆ ԳՈՎԱԶԴԻ ԵՎ ՏԵՂԵԿԱՏՎՈՒԹՅԱՆ ՄԻՋՈՑՆԵՐ
68.  Բնակավայրի տարածքում արտաքին գովազդի և տեղեկատվության տեղադրումը պետք է իրականացնել տեղական ինքնակառավարման մարմինների համապատասխան նորմատիվ ակտերի հիման վրա, Երևան քաղաքում՝ Երևանի քաղաքապետի 2006 թվականի ապրիլի 27-ի N640-Ն որոշման համաձայն: 
4.10. ՈՉ ԿԱՊԻՏԱԼ (ՈՉ ՍՏԱՑԻՈՆԱՐ) ՕԲՅԵԿՏՆԵՐ
69. Ոչ կապիտալ (ոչ ստացիոնար) են համարվում թեթև կոնստրուկտիվ տարրերից (կառուցվածքներից)  իրականացված օբյեկտները, որոնք չեն ենթադրում խորացված հիմքերի և ստորգետնյա կառույցների տեղադրում՝ մանրածախ առևտրի, կենցաղային սպասարկման և սննդի շարժական օբյեկտները, կանգառային տաղավարները, վերգետնյա շարժական զուգարանների խցիկները,  մետաղյա, փայտյա ավտոտնակները և այլ ոչ կապիտալ բնույթի օբյեկտները:
70.  Ոչ կապիտալ (ոչ ստացիոնար)  օբյեկտների հարդարման նյութերը պետք է համապատասխանեն <Հայաստանի Հանրապետության բնակչության սանիտարահամաճարակային անվտանգության ապահովման մասին> օրենքի պահանջներին, ՀՀ քաղաքաշինության նախարարի 2014 թվականի մարտի 17-ի N 78-Ն հրամանով սահմանված հակահրդեհային անվտանգության նորմերին, քաղաքաշինական միջավայրի դիզայնի և լուսավորության ճարտարապետագեղարվեստական և իրավական այլ ակտերի պահանջներին և իրականացվեն ՀՀ կառավարության 2015 թվականի մարտի 19-ի N596-Ն որոշմամբ սահմանված կարգով հաստատված նախագծային փաստաթղթերի համաձայն: Ապակեպատման դեպքում ցուցափեղկերը պետք է նախատեսվեն  հարվածադիմացկուն նյութերից, անվտանգ ամրացնող բազմաշերտ ժապավենային ծածկույթներով, պոլիկարբոնատային ապակիներով և համապատասխանեն նորմատիվատեխնիկական փաստաթղթերի ու նախագծային լուծումների պահանջներին:
71. Ոչ հիմնական (ոչ ստացիոնար) օբյեկտների տեղակայումը բնակավայրերի տարածքներում չպետք է խոչընդոտի հետիոտնի տեղաշարժին, խախտի ՀՀ քաղաքաշինության նախարարի 2014 թվականի մարտի 17-ի N 78-Ն հրամանով սահմանված հակահրդեհային պահանջները,  վատթարացնի հարևանությամբ գտնվող տարածքների և շինությունների ինսոլյացիայի պայմանները, քաղաքի միջավայրի տեսողական ընկալումը, տարածքի բարեկարգման պայմանները: Պատմական կառուցապատման գոտիներում և բնական համալիրների տարածքում շինությունների հարաչափերը (բարձրությունը, լայնությունը, երկարությունը), դրանց տեղադրման գործառական նշանակությունն ու այլ պայմանները պետք է համաձայնեցվեն հուշարձանների պահպանության, բնօգտագործման, շրջակա միջավայրի պահպանության և քաղաքաշինության բնագավառների լիազոր մարմինների հետ՝ ըստ հաստատված նախագծային լուծումների:

72. Չի թույլատրվում տեղադրել ոչ կապիտալ (ոչ ստացիոնար) օբյեկտներ մետրոպոլիտենի կայարանների և նախասրահների հովանոցների տակ, շենքերի կամարանցումներում, սիզամարգերում, խաղահրապարակներում (մանկական, հանգստի, մարզական), տրանսպորտային կայանատեղիներում, ուղևորափոխադրող տրանսպորտի կանգառներին հարող (կից) տարածքներում, ինժեներական հաղորդակցուղիների խողովակաշարերի անվտանգության գոտում:

4.11. ՇԵՆՔԵՐԻ ԵՎ ՇԻՆՈՒԹՅՈՒՆՆԵՐԻ ՁԵՎԱՎՈՐՈՒՄԸ ԵՎ ՍԱՐՔԱՎՈՐՈՒՄԸ
73.  Շենքերի և շինությունների ձևավորման և սարքավորման նախագծումը ներառում է տանիքի գունային լուծում և հարդարում, ալեհավաքների տեղադրում, ջրամատակարարման և ջրահեռացման համակարգեր, սալվածք, տնային նշաններ, պաշտպանիչ ցանցեր և այլն:

74.  Տանիքների, պատերի և շենքերի ու շինությունների այլ տարրերի կոնստրուկտիվ և  գունային լուծումները պետք է նախագծվեն՝ հաշվի առնելով բնակավայրի փողոցների և տարածքների ընդհանուր ճարտարապետական հորինվածքն ու  գունային լուծումները, տարածքների կառուցապատմանն առնչվող ռազմավարական փաստաթղթերի պահանջները: Տանիքների և շենքերի ու շինությունների ճակատների ձևավորման (գլխավոր և բակային ճակատների վերականգնում, նորոգում, ներկում) նախագծումը և աշխատանքների իրականացումը պետք է կատարել հաստատված նախագծային լուծումների համաձայն:

75.  Քաղաքի կենտրոնական մասում, բազմագործառական կենտրոնների տարածքներում, մայրուղային հասարակական գոտիներում տանիքի և ջրահեռացման համար կառուցապատման ձևավորումը պետք է  կատարել ծածկույթի երկարակեցությունն ապահովող հատուկ նյութերի օգտագործմամբ: Շենքերի որմնախարսխային մասի համար օգտագործել բնական երեսպատման նյութեր (քար, կերամոգրանիտ և այլն):
76.  Բնակելի և հասարակական նշանակության շենքերի մուտքային խմբերը պետք է սարքավորված լինեն լուսավորող սարքավորումներով, շվաքարանով (երեսկալով), մակերեսների կցորդման տարրերով (աստիճաններ և այլն),   հաշմանդամություն և տեղաշարժման դժվարություններ ունեցող անձանց տեղափոխման սարքերով և հարմարանքներով (թեքահարթակներ, բազրիքներ, վերհան սարքեր, վերելակներ և այլն)՝ համաձայն ՀՀԿՀ 23-101- պահանջների:
77. Բնակելի շենքերում լոջիաների ապակեպատումը պետք է նախատեսել տվյալ բնակավայրի համար սահմանված քաղաքաշինական (ծրագրային և ճարտարապետաշինարարական, այդ թվում քաղաքաշինական կանոնադրության) փաստաթղթերի պահանջներին համապատասխան։ Կառուցապատման պատմական մորֆոտիպերի (քաղաքային կառուցապատման հատակագծային-տարածական կազմակերպման պատմականորեն ձևավորված տարատեսակ) սահմաններում լոջիաների և պատշգամբների ապակեպատման, շրջանակների փոխարինման, պատերի ներկման նախագծային առաջարկությունները պետք է համաձայնեցվեն հուշարձանների պահպանության ոլորտում լիազորված մարմինների հետ՝ ըստ ճարտարապետահատակագծային առաջադրանքով ամրագրված պահանջների: Բնակավայրերի պատմական կենտրոնների լոջիաների և պատշգամբների ապակեպատման, շրջանակների փոխարինման, շենքերի ու շինությունների արտաքին հարդարման աշխատանքները պետք է իրականացվեն քաղաքաշինության բնագավառի օրենսդրության՝ ՀՀ կառավարության 2015 թվականի մարտի 19-ի N596-Ն որոշմամբ սահմանված կարգով համաձայնեցված և հաստատված նախագծային փաստաթղթերին, ինչպես նաև ՀՀ կառավարության 2011 թվականի դեկտեմբերի 29-ի N1920-Ն որոշմամբ հաստատված պահանջներին համապատասխան :
4.12. ՀԱՐԹԱԿՆԵՐ
78.  Բնակավայրի տարածքում պետք է նախագծել հարթակների հետևյալ տեսակները՝ խաղահրապարակների, մարզահրապարակների, քաղաքացիների հանգստի և զբոսանքի վայրերի տեղակայման, աղբամանների տեղադրման, կենդանիների զբոսանքի և վարժեցման, ավտոմեքենաների կայանման համար: Պատմական կառուցապատման և հատուկ պահպանվող տարածքներում հարթակների տեղաբաշխումը պետք է համաձայնեցնել հուշարձանների պահպանության, բնօգտագործման և շրջակա միջավայրի պահպանության ոլորտներում Կառավարության կողմից լիազորված մարմինների հետ:
79. Մանկական հարթակները (խաղահրապարակները) պետք է բավարարեն   հարմարության, հարմարավետության, սանիտարահիգիենիկ և տեխնիկական անվտանգության պահանջներին, հետիոտնային անցուղիներից և տրանսպորտային անցումներից մեկուսացման, մինչև կայանատեղերի և աղբարկղերի տարածքներ սանիտարական հեռավորությունների, ներառյալ մինչև բնակելի շենքեր օպտիմալ հեռավորությունների, խաղային սարքավորումների միջև անվտանգ հեռավորությունների և դրանց նյութերի անվտանգության թույլատրելի պայմաններին: Մանկական խաղահրապարակների (առավել հաճախ բակային, ներթաղամասային) կազմակերպման և սարքավորելու դեպքում պետք է պահպանվի վաղ տարիքից երեխաներին ֆիզիկական ծանրաբեռնվածության և դինամիզմի փուլային աճի պայմաններ տրամադրելու հնարավորությունը՝ ակտիվ կյանքի և սպորտային պարապմունքների սովորություն ձեռք բերելու նպատակով: Ֆիզիկական կուլտուրայի և խաղային հրապարակները նախադպրոցական և կրտսեր տարիքի երեխաների համար պետք է հագեցած լինեն բազմազան տարրերով և սարքավորումներով (գործիքներով), որոնք նպաստում են երեխաների ֆիզիկական պատրաստվածության փուլային աճին: Դինամիկ ազդեցությամբ ծանրաբեռնող տարրերը (ճոճանակներ, կարուսելներ, աստիճաններ և այլն) պետք է ենթարկվեն հուսալիության և կայունության ստուգման/փորձաքննության՝ <Տեխնիկական անվտանգության մասին> օրենքի և ՀՀ կառավարության 2009 թվականի հոկտեմբերի 22-ի N1351-Ն որոշմամբ հաստատված «Կարուսելների (զվարճահարմարանքների) անվտանգ շահագործման տեխնիկական կանոնակարգ»  պահանջներին համապատասխան: Երեխաների համար խաղահրապարակները ցանկալի է պաշտպանել քամուց և հարմարեցնել հաշմանդամություն ունեցող անձանց համար:

80. Դրոշակների, ցուցանակների, գովազդի տեղադրումը պետք է  իրականացվի <Գովազդի մասին>  օրենքի պահանջներին համապատասխան:

81. Ավազարկղում ավազը պետք է լինի մաքուր և մաղված, չպարունակի մարդկանց առողջությանը վնաս հասցնող խառնուրդներ:

82. Մանկական խաղահրապարակում համալիր բարեկարգման տարրերի պարտադիր ցանկը ներառում է «փափուկ» ծածկույթի տեսակները, հարթակի մակերևույթի և սիզամարգերի կցորդման տարրերը, կանաչապատումը, խաղային սարքավորումները, նստարանները և աղբամանները, լուսավորման սարքավորումները և այլն:

83. Մանկական խաղահրապարակները պետք է մեկուսացվեն տարանցիկ հետիոտնային երթևեկությունից, անցումներից, շրջադարձային հրապարակներից, ավտոտրանսպորտային միջոցների կայանատեղիից, աղբամանների տեղադրման հրապարակներից, ավտոտնակ-կայանատեղիների հատվածներից: Մանկական հրապարակներին մոտեցումները չպետք է կազմակերպվեն անցուղիներից ու փողոցներից ։
84. Մանկական խաղահրապարակների վերակառուցումն իրականացվում է հաստատված նախագծային լուծումներին համապատասխան՝ բացառելով խաղահրապարակի տարածքում դուրս ցցված արմատների կամ կախված ցածր ճյուղերի առկայությունը, գետնից վեր գտնվող հին, կտրված սարքավորումների մնացորդները (կանգնակներ, հիմքեր), գետնի մեջ չթաղված մետաղական միջադիրները (որպես կանոն, վերադրակների (պտտաձողերի) և ճոճանակների մոտ): Հարակից տարածքների վերակառուցման ընթացքում մանկական խաղահրապարակները պետք է մեկուսացվեն աշխատանքների իրականացման և շինանյութերի պահեստավորման վայրերից:

85. Նախադպրոցական տարիքի համար նախատեսված հարթակներում չի թույլատրվում բույսերի փշոտ տեսակների կիրառումը: Մանկական խաղահրապարակներում չի թույլատրվում թունավոր պտուղներով բույսերի օգտագործումը:

86. Լուսավորման սարքավորումները պետք է գործեն այն տարածքի լուսավորության ռեժիմում, որտեղ գտնվում է հարթակը:

87. Հանգստի հարթակները նախատեսված են բնակչության խաղաղ հանգստի և սեղանի խաղերի համար: Հանգստի վայրերը չպետք է լինեն միջանցիկ, հարեն անցուղիներին, տրանսպորտային միջոցների կանգառների ու շրջադարձային հարթակներին: Հանգստի հարթակները պետք է նախատեսվեն   աղմուկից պաշտպանված վայրերում, զերծ լինեն արտանետվող գազերի վնասակար ազդեցությունից, ստեղծեն հանգստի համար հարմարավետ միջավայր:
88. Համալիր բարեկարգման տարրերի պարտադիր ցանկը հանգստի հարթակում ներառում է ծածկույթի կոշտ տեսակներ, հարթակի հետ սիզամարգի կցորդման տարրեր, կանաչապատ գոտիներ, հանգստի համար նստարաններ, սեղանիկներ, աղբամաններ (նվազագույնը մեկական յուրաքանչյուր նստարանի մոտ), լուսավորման սարքավորումներ:
89. Մարզական հարթակները նախատեսվում են բնակչության բոլոր տարիքային խմբերի համար՝ մարմնամարզությամբ և սպորտով զբաղվելու նպատակով: Մարզական հարթակները պետք է նախագծվեն բնակելի և ռեկրեացիոն նշանակության տարածքների, սպորտային կառույցների, կրթական համալիրների (դպրոցական, նախադպրոցական, միջին մասնագիտական հաստատությունների, հատուկ մասնագիտացված կրթօջախների) կազմում: Մարզական հարթակների նախագծումը պետք է իրականացվի նշված համալիրների մասնագիտացման առանձնահատկություններից ելնելով:

90. Համալիր բարեկարգման տարրերի պարտադիր ցանկում ընդգրկված մարզական հարթակների նախատեսման պարագայում դրանք անհրաժեշտ է համալրել «փափուկ» կամ սիզամարգային ծածկույթներով, սպորտային սարքավորումներով: Անհրաժեշտ է իրականացնել հարթակի կանաչապատում և ցանկապատում՝ ըստ նախագծային լուծումների:
91. Աղբամանների տեղադրման համար նախատեսված հարթակները հատուկ սարքավորված վայրեր են, որոնք նախատեսված են կոշտ կենցաղային թափոնների (ԿԿԹ) հավաքման համար: Այդպիսի հարթակների առկայությունը պետք է նախատեսել ցանկացած գործառական տարածքի և տեղամասի կազմում, հաշվի առնելով բնակելի և/կամ հասարակական նշանակության շենքերին ու շինություններին հարակից տարածքների գործառնական նշանակությունը, դրանց տեղակայման հնարավոր սահմանափակումներն ու հեռավորությունները,  որտեղ կարող է կուտակվել ԿԿԹ: Աղբամանների համար նախատեսված հարթակները պետք է նախագծվեն հաշվի առնելով սանիտարա-համաճարակաբանական և հիգիենիկ անվտանգության, ծածկույթների հուսալիության և կայունության, շահագործման անվտանգության և հարմարության, տեսողական մեկուսացման և կանաչապատման ապահովումը:
92. Աղբամանների տեղադրման համար նախատեսված հարթակներում համալիր բարեկարգման տարրերի պարտադիր ցանկը ներառում է ծածկույթի կոշտ տեսակներ, հարթակի հետ հարակից տարածքների կցորդման տարրեր, ԿԿԹ հավաքման տարաներ, լուսավորման սարքավորումներ: Բարեկարգման աշխատանքներն անհրաժեշտ է իրականացնել ըստ նախագծային լուծումների:
93.  Բնության համալիրի տարածքներում շների զբոսանքի հարթակի նախատեսումը պետք է համաձայնեցվի շրջակա միջավայրի պահպանության ոլորտում լիազորված պետական մարմինների հետ:

94. Շների զբոսանքի տարածքում համալիր բարեկարգման տարրերի պարտադիր ցանկը ներառում է ծածկույթի տարբեր տեսակներ, ցանկապատեր, նստարան (առնվազն), աղբաման (առնվազն), լուսավորության և տեղեկատվական սարքավորումներ:

95.  Հարթակի այն մասի ծածկույթը, որը նախատեսված է շների զբոսանքի համար, պետք է ունենա հարթ մակերևույթ, որն ապահովում է լավ ցամաքուրդ, չի վնասում կենդանիների վերջույթները (սիզամարգային, ավազե, ավազե-հողային), և  հարմար լինի կանոնավոր մաքրման և թարմացման համար: Հարթակի այն մասի մակերևույթը, որը նախատեսված է շների տերերի համար, պետք է նախագծել կոշտ կամ համակցված ծածկույթի տեսակով (սիզամարգերի մեջ թաղված սալիկներ և այլն)։ Դեպի հարթակ մոտեցումը պետք է սարքավորված լինի ծածկույթի կոշտ տեսակով:
96. Շների վարժեցման համար հարթակներ պետք է նախատեսվեն քաղաքային համայնքների բոլոր վարչական շրջաններում (յուրաքանչյուր շրջանում 1-2 հարթակ): Բնության համալիրի տարածքներում շների վարժեցման հարթակի տեղադրումը պետք է համաձայնեցվի շրջակա միջավայրի պահպանության ոլորտում Կառավարության կողմից լիազորված մարմնի հետ:

97. Շների վարժեցման համար նախատեսված հարթակում համալիր բարեկարգման տարրերի պարտադիր ցանկը ներառում է ծածկույթի «փափուկ» կամ սիզամարգային տեսակներ, ցանկապատեր, նստարաններ և աղբամաններ, տեղեկատվական վահանակ, լուսավորման սարքավորումներ, վարժեցումների հատուկ սարքեր:

98. Հարթակի ծածկույթը պետք է ունենա հարթ մակերևույթ, որն ապահովում է լավ ցամաքուրդ, չի վնասում կենդանիների վերջույթները (սիզամարգային, ավազե, ավազե-հողային), ինչպես նաև հարմարավետ լինի կանոնավոր մաքրման և թարմացման համար:

99. Բնակավայրի տարածքում պետք է նախատեսվեն ավտոկայանատեղերի հետևյալ տեսակները՝ ավտոմեքենաների կարճաժամկետ և երկարաժամկետ, փողոցային (երթևեկելի մասի նշագծերով նշված կայանատեղերի տեսքով) և արտափողոցային («գրպանիկների» և երթևեկելի մասից հետքաշված տեսքով), հյուրային (բնակելի շենքերի տեղամասում), բնակչության ավտոմեքենաների կայանման համար (միկրոշրջանային, շրջանային), մերձօբյեկտային (օբյեկտի կամ օբյեկտների խմբի մոտ), այլ (բեռնատար, բեռնաթափող և այլն)՝ ապահովելով ՀՀ քաղաքաշինության նախարարի 2003 թվականի մայիսի 13-ի N28-Ն հրամանով հաստատված (ՀՀՇՆ IV-11.03.03-) շինարարական նորմերի պահանջները:
100. Չի թույլատրվում ավտոկայանատեղերի նախագծում քաղաքային ուղևորափոխադրումների կանգառների գոտում:

101. Ավտոկայանատեղերի հարթակներում համալիր բարեկարգման տարրերի պարտադիր ցանկը ներառում է ծածկույթի կոշտ տեսակներ, մակերևույթների կցորդման տարրեր, բաժանարար տարրեր, լուսավորություն և տեղեկատվական սարքավորումներ: Ավտոմեքենաների երկարաժամկետ կայանման կամ պահպանման համար նախատեսված հարթակները կարող են հագեցած լինել շվաքարաններով, բոքսերի թեթև ցանկապատերով, դիտահարթակներով:

4.13. ՀԵՏԻՈՏՆԱՅԻՆ ՀԱՂՈՐԴԱԿՑՈՒՂԻՆԵՐ
102.  Հետիոտնային հաղորդակցուղիներն ապահովում են հետիոտնի  տեղաշարժը համայնքի տարածքում: Հետիոտնային հաղորդակցուղիները ներառում են մայթերը, ծառուղիները, ճանապարհուղիները, արահետները: Քաղաքի տարածքում հետիոտնային հաղորդակցուղիների նախագծման դեպքում անհրաժեշտ է ապահովել տրանսպորտային հաղորդակցուղիների հատումների նվազագույն քանակ, հետիոտնային հաղորդակցուղիների համակարգի անընդհատություն, բնակչության (այդ թվում  հաշմանդամություն  ունեցող անձանց) անվտանգ, անարգել և հարմարավետ տեղաշարժի հնարավորությունը: Հետիոտնային հաղորդակցուղիների համակարգում պետք է առանձնացնել հիմնական և երկրորդական հետիոտնային  կապերը:

103.  Հիմնական հետիոտնային հաղորդակցուղիներն ապահովում են բնակելի, հասարակական, արտադրական և այլ շենքերի կապը հասարակական տրանսպորտի կանգառների, մշակութային և կենցաղային սպասարկման հաստատությունների, ռեկրեացիոն տարածքների հետ, ինչպես նաև կապը հասարակական գոտիների և ռեկրեացիայի օբյեկտների կազմում գտնվող կենտրոնաձիգ  հիմնական կետերի միջև:
104. Տրանսպորտային անցուղիներով հիմնական հետիոտնային հաղորդակցուղիների հատման տեղերում անհրաժեշտ է եզրակալային թեքահարթակների կառուցումը: Հետիոտնային հաղորդակցուղիներում սանդուղքների, թեքահարթակների, կամրջակների կառուցման հատվածներում անհրաժեշտ է ապահովել այդ տարրերի հավասարաչափ թողունակությունը։ Չի թույլատրվում հետիոտնային հաղորդակցուղիների և դրանց հարակից սիզամարգերի օգտագործումը մարդատար տրանսպորտի կայանման համար:
105. Հիմնական հետիոտնային հաղորդակցուղիների տարածքում համալիր բարեկարգման տարրերի պարտադիր ցանկը ներառում է ծածկույթի կոշտ տեսակներ, համակցման տարրեր, աղբամաններ կամ աղբի համար փոքր տարաներ, լուսավորման սարքավորումներ: Հետիոտնային հաղորդակցուղիների ծածկույթները ներկայացված  են աղյուսակ 7-ում:
ՀԵՏԻՈՏՆԱՅԻՆ ՀԱՂՈՐԴԱԿՑՈՒՂԻՆԵՐԻ ԾԱԾԿՈՒՅԹՆԵՐ
 Աղյուսակ 7
	Համալիր բարեկարգման օբյեկտ
	Ծածկույթի նյութը

	
	մայթ
	հետիոտնային գոտի  
	ուղիներ տեխնիկական գոտու կանաչապատ տարածքում   
	թեքահարթակներ  

	Համաքաղաքային և ներհամայնքային նշանակության մայրուղային փողոցներ
	  Դ և Ե տիպերի ասֆալտբետոն

Արհեստական կամ բնական քարից տարրեր /սալեր,սալիկներ/
	-
	Արհեստական կամ բնական քարից տարրեր /սալեր, սալիկներ/:

Չամրացված կամ ամրացված կապակցող սորուն նյութերի խառնուրդներ 
	

	Բնակելի կառուցապատման մեջ տեղական նշանակության փողոցներ


	Արհեստական կամ բնական քարից տարրեր/սալեր,սալիկներ/
	-
	-
	Ասֆալտբետոն Գ,Դ և Ե տիպերի: Ցեմենտաբետոն.



	Արտադրական գոտի
	Ասֆալտբետոն Դ և Ե տիպերի: Ցեմենտաբետոն.


	-
	-
	

	Հետիոտնային հաղորդակցուղի՝ փողոց
	Արհեստական կամ բնական քարից /սալեր,սալիկներ/ տարրեր:
Գունավոր պլաստբետոն:
	Արհեստական կամ բնական քարից /սալեր,սալիկներ/ տարրեր:

Գունավոր պլաստբետոն:
	-
	

	 Հասարակական-տրանսպորտային հրապարակներ
	Արհեստական կամ բնական քարից /սալեր,սալիկներ/ տարրեր:

Ասֆալտբետոն Դ և Ե տիպերի: Գունավոր պլաստբետոն:
	Արհեստական կամ բնական քարից /սալեր,սալիկներ/ տարրեր:

Ասֆալտբետոն Դ և Ե տիպերի: Գունավոր պլաստբետոն:
	
	

	Տրանսպորտային հանգույցներ
	Արհեստական կամ բնական քարից հատավոր տարրեր:

Ասֆալտբետոն Դ և Ե տիպերի:
	
	
	

	Հետիոտնային անցումներ
	
	Նույնը, ինչն որ երթևեկելի մասի վրա կամ Արհեստական կամ բնական քարից /սալեր,սալիկներ/ տարրեր
	
	

	Ստորգետնյա և վերգետնյա
	
	Ասֆալտբետոն Գ,Դ և Ե տիպերի:     Արհեստական կամ բնական քարից /սալեր,սալիկներ/տարրեր:


	
	Ասֆալտբետոն Գ,Դ և Ե տիպերի:

	Կամուրջներ, ուղեկամուրջներ (էստակադներ), թունելներ
	Արհեստական կամ բնական քարից /սալեր,սալիկներ/ տարրեր: Ասֆալտբետոն Դ և Ե տիպերի:
	-
	-
	Նույնը


106. Երկրորդական հետիոտնային հաղորդակցուղիների տարածքում համալիր բարեկարգման տարրերի պարտադիր ցանկը ներառում է ծածկույթի տարբեր տեսակներ, մակերերևույթների հետ հարակից տարածքների համակցման տարրեր:

4.14. ՏՐԱՆՍՊՈՐՏԱՅԻՆ ԱՆՑՈՒՂԻՆԵՐ
107. Տրանսպորտային անցուղիները ապահովում են տրանսպորտային կապը վարչական շրջանի տարածքում շենքերի և տեղամասերի, հանգստի օբյեկտների, արդյունաբերական և հասարակական գոտիների միջև, ինչպես նաև կապը բնակավայրի փողոցային ցանցի հետ:

108.  Անցուղիներ նախագծելիս անհրաժեշտ է ապահովել հարակից տարածքների լանդշաֆտի, էկոլոգիական վիճակի պահպանությունը կամ բարելավումը:

109. Անցուղիների տարածքում համալիր բարեկարգման տարրերի պարտադիր ցանկը պետք է ներառի ծածկույթի կոշտ տեսակներ, անցուղու մակերևույթի հետ սիզամարգի և մայթի համակցման տարրեր, կանաչապատում, լուսավորման սարքավորումներ:
5. ՀԱՄԱԼԻՐ ԲԱՐԵԿԱՐԳՄԱՆ ՆԱԽԱԳԾՄԱՆ ՊԱՀԱՆՋՆԵՐԸ ՀԱՆՐԱՅԻՆ
ՆՇԱՆԱԿՈՒԹՅԱՆ ՏԱՐԱԾՔՆԵՐՈՒՄ
5.1. ԸՆԴՀԱՆՈՒՐ ԴՐՈՒՅԹՆԵՐ
110. Հասարակական նշանակության տարածքներում համալիր բարեկարգման նորմավորման օբյեկտներ են հանդիսանում բնակավայրի հանրային տարածքները, հասարակական կառուցապատման տեղամասերը և գոտիները, որոնք տարբեր համադրություններով ձևավորում են բնակավայրի քաղաքային և տեղական նշանակության կենտրոնական հատվածները, բազմաֆունկցիոնալ, մերձմայրուղային և մասնագիտացված հասարակական գոտիները:

111.  Եզակի և քաղաքաշինական միջավայրի ձևավորման համար կարևոր հասարակական նշանակության տարածքների նկատմամբ սահմանվում են համալիր բարեկարգման տարրերի նախագծման հատուկ չափորոշիչներ:

112. Հասարակական նշանակության տարածքներում համալիր բարեկարգում նախագծելիս պետք է ապահովել տեսողական ընկալման համար տարածքների բաց ու թափանցելի ու պատմականորեն ձևավորված միջավայրին հատուկ առանձնահատկությունների շեշտված լինելը, բարեկարգման տարրերի և գոյություն ունեցող քաղաքաշինական միջավայրի միասնությունը:
5.2. ՀԱՍԱՐԱԿԱԿԱՆ (ՀԱՆՐԱՅԻՆ) ՏԱՐԱԾՔՆԵՐ
113.  Բնակավայրի հասարակական տարածքները տեղակայվում են բնակավայրի քաղաքային և տեղական նշանակության կենտրոնական հատվածների, մերձմայրուղային և բազմաֆունկցիոնալ գոտիների կազմում:

114. Հետիոտնային գոտիների և հաղորդակցուղիների տարածքում համալիր բարեկարգման, ինչպես նաև հասարակական կառուցապատման տեղամասերի տարրերի պարտադիր ցանկը պետք է ներառի ծածկույթի կոշտ տեսակները սալարկման տեսքով, մակերևույթների կցորդման տարրերը, կանաչապատման շարժական ձևերը, նստարանները, աղբամանները և աղբի համար փոքր տարաները, փողոցային տեխնիկական (այդ թվում տեսանկարահանման) սարքավորումները, լուսավորման սարքավորումները, ճարտարապետա-դեկորատիվ լուսավորման սարքավորումները, քաղաքային տեղեկատվության կրիչները:

115. Համալիր բարեկարգման տարրերի պարտադիր ցանկը կանաչապատման տեղամասերի տարածքում ներառում է կանաչապատ հատվածի հետ հարակից տարածքների համակցման տարրեր (կողային քար, հենապատեր և այլն), սալարկի մեջ տնկարկների պաշտպանության տարրեր (ծածկույթի հատուկ տեսակներ, մերձբնային ցանկապատեր և այլն):

5.3. ՀԱՍԱՐԱԿԱԿԱՆ ԿԱՌՈՒՑԱՊԱՏՄԱՆ ՏԵՂԱՄԱՍԵՐԸ ԵՎ ՄԱՍՆԱԳԻՏԱՑՎԱԾ ԳՈՏԻՆԵՐԸ
116.  Փակ կամ սահմանափակ այցելությունների ռեժիմով հասարակական կառուցապատման տարածքների և մասնագիտացված գոտիների (պետական մարմինների վարչական շենքեր, դեսպանատներ, հիվանդանոցներ, պետական պահպանության ենթակա օբյեկտներ և այլն) համալիր բարեկարգման նախագծումը պետք է իրականացնել նախագծային առաջադրանքին և ՀՀ կառավարությանն առընթեր քաղաքաշինության պետական կոմիտեի նախագահի 2017 թվականի սեպտեմբերի 11-ի N128-Ն հրամանով հաստատված պահանջներին համապատասխան՝ ՀՀ կառավարության 2015 թվականի մարտի 19-ի N596-Ն որոշմամբ հաստատված ընթացակարգերով:

117. Հասարակական կառուցապատման տարածքների և մասնագիտացված գոտիների համալիր բարեկարգման տարրերի պարտադիր ցանկում պետք է ներառվեն ծածկույթի կոշտ տեսակները, համակցման տարրերը, կանաչապատումը, աղբամանները և/կամ աղբի համար փոքր տարաները,   լուսավորման և տեսանկարահանման  սարքավորումները, տեղեկատվական ձևավորման  տարրերը: Կազմակերպությունների համար, որոնց նշանակությունը կապված է այցելուների ընդունման հետ, պարտադիր է նստարանների տեղադրումը:
6. ՀԱՄԱԼԻՐ ԲԱՐԵԿԱՐԳՄԱՆ ՆԱԽԱԳԾՄԱՆ ՊԱՀԱՆՋՆԵՐԸ
ԲՆԱԿԵԼԻ ՆՇԱՆԱԿՈՒԹՅԱՆ ՏԱՐԱԾՔՆԵՐՈՒՄ
6.1.ԸՆԴՀԱՆՈՒՐ ԴՐՈՒՅԹՆԵՐ
118.  Բնակելի նշանակության տարածքներում համալիր բարեկարգման նորմավորման օբյեկտներն են հասարակական տարածքները, բնակելի կառուցապատման, նախադպրոցական հաստատությունների, դպրոցների, ավտոկանգառատեղերի տեղամասերը, որոնք տարբեր համադրություններով ձևավորում են բնակելի խմբեր, միկրոշրջաններ, բնակելի շրջաններ:

119. Բնակելի նշանակության տարածքներում համալիր բարեկարգում նախագծելիս պետք է ապահովել բոլոր բնակիչների համար մատչելի հասարակական տարածքների միասնական համակարգի ձևավորում՝ պահպանելով ծավալակոմպոզիցիոն լուծումների կամերային (նուրբ, հարմարավետ, հանգիստ) մասշտաբը:

6.2. ՀԱՍԱՐԱԿԱԿԱՆ ՏԱՐԱԾՔՆԵՐ
120.  Բնակելի նշանակության տարածքներում հասարակական տարածքները ձևավորվում են հետիոտնային հաղորդակցուղիների, կենցաղային սպասարկման ծառայություններ մատուցող կազմակերպությունների, սոցիալական նշանակության օբյեկտների, առևտրի կենտրոնների և ընդհանուր օգտագործման կանաչապատ տարածքների տեղամասերով: Միայն ստորգետնյա հատվածով հասարակական նշանակության շենքերի ու շինությունների վերգետնյա (չշահագործվող) հատվածների/հարթակների նկատմամբ կիրառելի են համալիր բարեկարգման տարրերը՝ այդ թվում  դրանց կանաչապատումը, սալարկումը և այլն՝ հաստատված նախագծային լուծումներին համապատասխան:
121. Հետիոտնային հաղորդակցուղիների տարածքներում համալիր բարեկարգման տարրերի պարտադիր ցանկը ներառում է ծածկույթի կոշտ տեսակները, մակերևույթների կցորդման տարրերը, աղբամանները, աղբի փոքր տարաները, լուսավորման սարքավորումները, տեղեկատվության կրիչները:

122. Ընդհանուր օգտագործման կանաչապատ տարածքներում համալիր բարեկարգման տարրերի պարտադիր ցանկը պետք է ընդունել.

1)  հարթակների տարածքներում,

2) ռեկրեացիոն տարածքներում ։
6.3.  ԲՆԱԿԵԼԻ ԿԱՌՈՒՑԱՊԱՏՄԱՆ ՏԵՂԱՄԱՍԵՐ
123.  Բնակելի կառուցապատման տեղամասերի համալիր բարեկարգման նախագծումն անհրաժեշտ է իրականացնել հաշվի առնելով հարող տարածքի օգտագործման բնույթը (բազմաբնակարան բազմահարկ կառուցապատումների բնակիչների կոլեկտիվ օգտագործման կամ  մեկբնակարանանոց տան ընտանիքի անհատական օգտագործման): Բացի այդ, անհրաժեշտ է հաշվի առնել հատուկ քաղաքաշինական պայմաններում գտնվող բնակելի կառուցապատման տեղամասերի համալիր բարեկարգման առանձնահատկությունները՝ պատմական կառուցապատման կազմում, կառուցապատման բարձր խտության տարածքներում, մայրուղիների երկայնքով։
124. Բնակելի կառուցապատման ընդհանուր օգտագործման տեղամասերի համալիր բարեկարգման տարրերի պարտադիր ցանկը ներառում է անցուղիների ծածկույթի կոշտ տեսակներ, հիմնական հետիոտնային հաղորդակցուղիներ, հարթակներ (հանգստի, մանկական խաղերի, աղբահավաք սարքավորանքներ) և սարքավորումներ, համակցման տարրեր, կանաչապատում, լուսավորման սարքավորումներ:
125. Անհատական բնակելի կառուցապատման տեղամասի համալիր բարեկարգման տարրերի պարտադիր ցանկը ներառում է ճանապարհների ծածկույթի կոշտ տեսակները, համակցման տարրերը, կանաչապատումը, լուսավորման սարքավորումները:

126. Մայրուղային փողոցների երկայնքով բնակելի կառուցապատման տեղամասերի տեղադրման դեպքում փողոցի կողմից չի թույլատրվում դրանց ցանկապատումը և հարթակների տեղադրումը (մանկական, սպորտային, աղբահավաքների տեղադրման համար): Այն տարածքները, որոնք տեղաբաշխված են մայրուղային փողոցների երկայնքով փողոցաճանապարհային ցանցի (ՓՃՑ) սահմանի և բնակելի կառուցապատման գծի միջև, պետք է նախագծել որպես միասնական հանրային տարածություն:
6.4. ՆԱԽԱԴՊՐՈՑԱԿԱՆ ՀԱՍՏԱՏՈՒԹՅՈՒՆՆԵՐԻ ԵՎ ԴՊՐՈՑՆԵՐԻ ՏԵՂԱՄԱՍԵՐ
127.  Նախադպրոցական հաստատությունների և դպրոցների տեղամասերի տարածքում անհրաժեշտ է նախատեսել տրանսպորտային անցուղի (անցուղիներ), հետիոտնային հաղորդակցուղիներ (հիմնական, երկրորդական), մուտքերի մոտ հրապարակներ (գլխավոր, տնտեսական), երեխաների խաղերի և սպորտով զբաղվելու համար հարթակներ (դպրոցների տեղամասերում՝ մարզական միջուկ), կանաչապատված և այլ տարածքներ:

128.  Թաղամասի ինժեներական հաղորդակցուղիների նախագծման դեպքում չի թույլատրվում դրանց ծրագծումը նախադպրոցական ուսումնական հաստատության և դպրոցի տարածքով, իսկ գոյություն ունեցող ցանցերը թաղամասի տարածքի վերակառուցման ժամանակ պետք է տեղափոխվեն: Նախադպրոցական հաստատության և դպրոցի սեփական ինժեներական ցանցերը պետք է նախագծվեն միացման ինժեներական ցանցերից մինչև շենք ամենակարճ հեռավորությամբ՝ բացառելով դրանց անցկացումը խաղադաշտերի և մարզական հարթակների տակով (խորհուրդ է տրվում անցկացնել տնտեսական գոտու կողմից): Չի թույլատրվում դիտահորերի տեղակայումը հարթակների, անցուղիների, անցումների տարածքներում: Այլ տարածքներում դրանց տեղակայման վայրերը պետք է ցանկապատվեն կամ առանձնացվեն՝ վտանգի մասին նախազգուշացնող նշաններով:

129. Նախադպրոցական հաստատության և դպրոցի տարածքում համալիր բարեկարգման տարրերի պարտադիր ցանկը ներառում է անցուղիների, հետիոտնային հիմնական հաղորդակցուղիների, հարթակների (բացի մանկական խաղային) ծածկույթի կոշտ տեսակները, համակցման տարրերը, կանաչապատումը, ցանկապատերը, հարթակների սարքավորումները, նստարանները, աղբամանները, լուսավորման սարքավորումները, տեղեկատվական ձևավորման կրիչները:

130. Նախադպրոցական հաստատությունների և դպրոցների տարածքների կանաչապատման ժամանակ չի թույլատրվում թունավոր պտուղներով բույսերի կիրառումը:  
6.5.  ԱՎՏՈԿԱՅԱՆԱՏԵՂԵՐԻ ՏԵՂԱՄԱՍԵՐ
131. Ավտոկայանատեղերի տեղամասում անհրաժեշտ է նախատեսել. ավտոկայանատեղերի կառուցում, հարթակ, ելքեր և մուտքեր, հետիոտնային ուղիներ: Ավտոկայանատեղերի տեղամասերին մոտեցման անցուղիները չպետք է հատվեն հետիոտնային ուղիների հիմնական ուղղությունների հետ։ Չի թույլատրվում տարանցիկ հետիոտնային ուղիների կազմակերպումը կայանատեղերի տեղամասերի միջով: Ավտոկայանատեղերի նախագծային լուծումները պետք է համապատասխանեն ՀՀ քաղաքաշինության նախարարի 2003 թվականի մայիսի  13-ի N28-Ն հրամանով հաստատված (ՀՀՇՆ IV-11.03.03-) շինարարական նորմերի պահանջներին:
132. Ավտոկայանատեղերում համալիր բարեկարգման տարրերի պարտադիր ցանկը ներառում է ծածկույթի կոշտ տեսակներ, համակցման տարրեր, ցանկապատեր, աղբամաններ կամ աղբի համար փոքր տարաներ, լուսավորման սարքավորումներ, տեղեկատվական սարքավորումներ (ցուցիչներ), ինչպես նաև քողարկող դեկորատիվ, պարփակող ծառեր, ծառաթմբեր:

7. ՀԱՄԱԼԻՐ ԲԱՐԵԿԱՐԳՄԱՆ ՆԱԽԱԳԾՄԱՆ ՊԱՀԱՆՋՆԵՐԸ
ՌԵԿՐԵԱՑԻՈՆ ՆՇԱՆԱԿՈՒԹՅԱՆ ՏԱՐԱԾՔՆԵՐՈՒՄ
 7.1.  ԸՆԴՀԱՆՈՒՐ ԴՐՈՒՅԹՆԵՐ
133.  Ռեկրեացիոն նշանակության տարածքներում համալիր բարեկարգման նորմավորման օբյեկտներն են ռեկրեացիայի օբյեկտները՝ հանգստի գոտիները, զբոսայգիները (պարկերը), այգիները, բուլվարները (ճեմելիքները), պուրակները: Այդ օբյեկտների համալիր բարեկարգման նախագծումը պետք է կատարվի պարկային համալիրների տարածքի համար քաղաքաշինական գործունեության կարգավորման սահմանված ռեժիմներին համապատասխան:
134.  Բնության հատուկ պահպանվող տարածքներում (ազգային պարկ, բնական պարկեր, անտառպուրակ) և բնական հատուկ պահպանվող տարածքների ստեղծման համար բնակավայրերի զարգացման գլխավոր հատակագծով նախատեսված բնության համալիրների տարածքներում համալիր բարեկարգումը իրականացվում է <Շրջակա միջավայրի վրա ազդեցության գնահատման և փորձաքննության մասին>  օրենքի պահանջներին համապատասխան: 
135.  Այգեպուրակային արվեստի, պատմության և մշակույթի անշարժ հուշարձանների համալիր բարեկարգումը ներառում է դրանց պատմական տեսքի և հատակագծի վերականգնումը՝ ներառյալ բույսերի տեսականու վերստեղծումը: Այգու տարածքի սարքավորումն ու կահավորումը բարեկարգման տարրերով պետք է նախագծել տվյալ միջավայրի պատմամշակութային և ճարտարապետական կերպարին համապատասխան:
136.   Ռեկրեացիայի օբյեկտների հատակագծային կառուցվածքը պետք է համապատասխանի տարածքի քաղաքաշինական, գործառական և բնական առանձնահատկություններին: Համալիր բարեկարգման նախագծման դեպքում պետք է ապահովել բնապահպանական գործոնների գերակայությունը. ռեկրեացիայի խոշոր օբյեկտների համար՝ բնապատկերի անխաթարությունը, ռեկրեացիայի փոքր օբյեկտների համար (պուրակներ, զբոսապուրակներ, այգիներ)՝ տնկարկների նկատմամբ ակտիվ խնամք, ռեկրեացիայի բոլոր օբյեկտների համար՝ բնակավայրի բարձր տեխնածին և ռեկրեացիոն բեռներից պաշտպանություն:

7.2. ՀԱՆԳՍՏԻ ԳՈՏԻՆԵՐ
137. Հանգստի գոտիները ռեկրեացիոն նշանակության տարածքներ են, որոնք նախատեսվում են զանգվածային ակտիվ հանգստի (վազք, մարմնամարզություն, լող, զբոսանք, հեծանվավազք և այլն):
138.  Հանգստի գոտու տարածքում համալիր բարեկարգման տարրերի պարտադիր ցանկը ներառում է անցուղու ծածկույթի կոշտ տեսակներ, համակցված  ուղիներ (սիզամարգի մեջ թաղված սալիկներ՝ այդ թվում հեծանվուղի), կանաչապատում, խմելու ցայտաղբյուրներ, նստարաններ, աղբամաններ, աղբի համար փոքր տարաներ, լողափի սարքավորումներ (արևից պաշտպանող շվաքարաններ, մահիճներ, հանդերձարաններ), զուգարանի խցիկներ:

139. Հանգստի գոտու տարածքում չի թույլատրվում զուգարանափոսերի տեղադրում:

7.3. ԶԲՈՍԱՅԳԻՆԵՐ
140.  Բնակավայրի տարածքում պետք է նախագծվեն զբոսայգիների հետևյալ տեսակները՝ բազմաֆունկցիոնալ, մասնագիտացված, բնակելի շրջանների զբոսայգիներ: Զբոսայգու համալիր բարեկարգման նախագծումը կատարվում է կախված դրա գործառական նշանակությունից։
141. Բազմաֆունկցիոնալ զբոսայգին նախատեսված է ակտիվ և խաղաղ հանգստի, զվարճությունների,  մեծահասակների և երեխաների համար ատրակցիոններ  ստեղծելու համար: Բազմաֆունկցիոնալ զբոսայգու տարածքում համալիր բարեկարգման տարրերի պարտադիր ցանկը ներառում է հիմնական ուղիների և հարթակների (բացառությամբ մարզական և մանկական) ծածկույթի կոշտ տեսակներ (սալարկված), տարբեր հարթությունների համակցման տարրեր, կանաչապատում, դեկորատիվ-կիրառական ձևավորման տարրեր, ջրային կառույցներ (ջրավազաններ, շատրվաններ), արդի ջրախնայող տեխնոլոգիաների կիրառմամբ ոռոգման համակարգեր, նստարաններ, աղբամաններ և աղբի համար փոքր տարաներ, ստացիոնար կամ շարժական սանհանգույցներ, ցանկապատում (զբոսայգին ամբողջությամբ, ատրակցիոնների գոտիների, առանձին հարթակների կամ տնկարկների),  հարթակների սարքավորումներ, փողոցային տեխնիկական սարքավորումներ (ջրի վաճառքի սայլակներ), լուսավորության սարքավորումներ, ճարտարապետադեկորատիվ  լուսավորության սարքավորումներ, զբոսայգու գոտու կամ ամբողջությամբ զբոսայգու մասին տեղեկատվության կրիչներ: Քաղաքային զբոսայգու հարթակների կազմակերպման տարրերը բերված են աղյուսակ 8-ում:
ՔԱՂԱՔԱՅԻՆ ԶԲՈՍԱՅԳՈՒ ՀԱՐԹԱԿՆԵՐԻ ԿԱԶՄԱԿԵՐՊՈՒՄ
Աղյուսակ 8

	Զբոսայգու հրապարակներ և հարթակներ
	Նշանակությունը
	Բարեկարգման տարրեր  
	Չափերը (քառ. մ)  
	Նվազագույն նորմը մեկ այցելուի համար (քառ.մ)

	Հիմնական հարթակներ  
	Զբոսայգու հատակագծային կենտրոններ, տեղաբաշխվում են ծառուղիների խաչմերուկում, մուտքային մասում, կառույցների դիմաց
	Ջրավազաններ, շատրվաններ, քանդակ, կանաչապատում (ծառերով), պարտերային կանաչ, ծաղկանոցներ, հանդիսավոր և դեկորատիվ լուսավորություն: Ծածկույթը` սալարկված, կողաքար


	 Հաշվի առնելով մուտքից հեռացող ծառուղու թողունակությունը
	1,5

	Զանգվածային միջոցառումների հրապարակներ

 
	Համերգների, տոների իրականացում, մեծ չափեր: Ձևավորվում է մարգագետնային տարածության կամ կանոնավոր ուրվագծով հրապարակի տեսքով: Կապը գլխավոր ծառուղով
	Լուսավորման սարքավորումներ (լապտերներ, լուսարձակներ): Տնկումները՝ պարագծով: Ծածկույթը՝ սիզամարգ, կոշտ (սալիկներ), համակցված

 
	1200-5000
	1,0- 2,5

	Հանգստի հարթակներ, մարգագետիններ

 
	Այգու տարբեր հատվածներում:

Հարթակների տեսակները.

- կանոնավոր հատակագծով կանոնավոր կանաչապատմամբ,
- կանոնավոր հատակագծով բույսերի ազատ խմբերով շրջանակված,
- ազատ հատակագծով բույսերի ազատ խմբերով շրջանակված

	Ամենուր՝ լուսավորություն, զրուցատաղավարներ, բուսակամարներ, վանդակաճաղեր, նստարաններ, աղբամաններ
Դեկորատիվ ձևավորում կենտրոնում (ծաղկանոց, շատրվան, քանդակ, ծաղկաման): Ծածկույթը՝ սալարկված, կողաքար, ծաղիկներից և խոտերից եզրաքարեր:

Հարթակ-մարգագետիններում՝ սիզամարգ: Ստացիոնար  կամ շարժական սանհանգույցներ:
	20-200
	5-20

	Պարային հրապարակներ և կառույցներ
	Տեղաբաշխվում են հիմնական կամ երկրորդական ծառուղիների կողքին
	Լուսավորություն, ցանկապատ, նստարաններ, աղբամաններ:

Ծածկույթը` հատուկ:
	150-500
	2,0

	Երեխաների համար խաղահարթակներ.


	Սակավաշարժ անհատական, շարժական կոլեկտիվ խաղեր: Տեղաբաշխումն երկրորդական ծառուղիների երկայնքով  
	Խաղային, ֆիզկուլտուր-առողջարարական սարքավորումներ, լուսավորություն, նստարաններ, աղբամաններ:

Ծածկույթը՝ ավազե, գրունտային բարելավված, սիզամարգ:  Շարժական սանհանգույց:
	
	

	- մինչև 3 տարեկան

	
	
	10-100
	3,0

	- 4-6 տարեկան


	
	
	120-300
	5,0

	- 7-14 տարեկան
	
	
	500-2000
	10,0

	Խաղային համալիրներ մինչև 14 տարեկան երեխաների համար
	Շարժական կոլեկտիվ խաղեր
	
	1200-1700
	15,0

	Մարզա-խաղային 10-17 տարեկան երեխաների և դեռահասների համար, մեծահասակների համար
	Տարբեր շարժական խաղեր և ժամանց, այդ թվում հեծանվաարշավարաններ, ժայռամագլցապատեր, մինիթեքուղիներ և անվասահք (սքեյթբորդ),  և այլն:
	Հատուկ սարքավորումներ և բարեկարգում, նախատեսված  որոշակի սպորտային-խաղային օգտագործման համար: Ստացիոնար կամ շարժական սանհանգույց:
	150-7000
	10,0

	Նախազբոսայգային հրապարակներ ավտոկայանատեղով
	Զբոսայգու մուտքերի մոտ, այգու մուտքերի և քաղաքային տրանսպորտի հատման տեղերում 
	Ծածկույթը՝ ասֆալտբետոնե, սալիկապատ, սալիկներ և բջիջներ, թաղված սիզամարգի մեջ` կահավորված կողաքարով: 
	Որոշվում է տրանսպորտային պահանջներով և տրանսպորտի երթևեկի ժամանակացույցով


142.  Բնակավայրի մասնագիտացված զբոսայգիները նախատեսված են հանգստի մասնագիտացված տեսակների կազմակերպման համար: Զբոսայգու կառուցվածքների կազմը և քանակը, բարեկարգման տարրերը կախված են այգու թեմատիկ ուղղվածությունից, որոշվում են նախագծային առաջադրանքով և նախագծային լուծումով: Մասնագիտացված զբոսայգիների տարածքում համալիր բարեկարգման տարրերի պարտադիր ցանկը ներառում է հիմնական ուղիների ծածկույթի կոշտ տեսակներ, տարբեր հարթությունների (մակերեսների) համակցման տարրեր, նստարաններ, աղբամաններ, տեղեկատվական սարքավորումներ (զբոսայգու սխեման): Թույլատրվում է ցանկապատի, զուգարանի խցիկների տեղադրում:

143. Բնակելի շրջանի զբոսայգին նախատեսված է բնակելի շրջանի բնակչության ակտիվ և խաղաղ հանգստի կազմակերպման համար: Բնակելի շրջանի զբոսայգու տարածքում համալիր բարեկարգման տարրերի պարտադիր ցանկը ներառում է հիմնական ուղիների ծածկույթի կոշտ տեսակներ, տարբեր հարթությունների (մակերեսների) համակցման տարրեր, կանաչապատում, նստարաններ, աղբամաններ և աղբի փոքր տարաներ, հարթակների սարքավորումը, լուսավորության սարքավորումներ:
7.4. ԱՅԳԻՆԵՐ
144.  Բնակավայրի տարածքում ձևավորվում են այգիների մի շարք տեսակներ՝ հանգստի և զբոսանքի այգիներ, շինություններին կից այգիներ, այգի- ցուցահանդես, այգիներ տանիքների վրա և այլն:

145.  Հանգստի և զբոսանքի այգին նախատեսված է բնակչության (կարճատև) հանգստի կազմակերպման համար: Հանգստի և զբոսանքի այգու տարածքում համալիր բարեկարգման տարրերի պարտադիր ցանկը ներառում է ուղիների ծածկույթի կոշտ տեսակները սալարկի տեսքով, տարբեր հարթությունների (մակերեսների)  համակցման տարրեր, կանաչապատում, նստարաններ, աղբամաններ, փողոցային տեխնիկական սարքավորումներ (այդ թվում՝ ջրի, պաղպաղակի և արագ սննդի  վաճառքի այլ փոքր  (շարժական) կետեր), լուսավորության սարքավորումներ:
146.  Շենքերին և շինություններին կից այգիները ձևավորվում են հասարակական կազմակերպությունների, հանդիսադահլիճային հիմնարկների և հասարակական նշանակության այլ շենքերի և կառույցների մոտ: Այգու հատակագծային կառուցվածքը պետք է ապահովի ռացիոնալ մոտեցումներ օբյեկտին և այցելուների արագ տարհանումը: Շենքերին և շինություններին կից այգու համալիր բարեկարգման պարտադիր, երաշխավորվող և թույլատրելի տարրերը պետք է իրականացնել սույն նորմերի 178-րդ կետի պահանջների կատարմամբ:

147. Այգի-ցուցահանդեսը (քանդակների, ծաղիկների, դեկորատիվ-կիրառական արվեստի գործերի և այլն) ցուցադրական տարածք է, որը գործում է որպես ինքնուրույն օբյեկտ կամ որպես քաղաքային այգու մաս: Այգի-ցուցահանդեսի հատակագծային կազմակերպումը պետք է ուղղված լինի ցուցադրության շահավետ ներկայացմանը և դրա զննության ընթացքում հարմարավետ շարժման ստեղծմանը: Այգի-ցուցահանդեսի համալիր բարեկարգման պարտադիր, առաջարկվող և թույլատրելի տարրերի իրականացումն անհրաժեշտ է ապահովել սույն նորմերի    178-րդ կետի համաձայն՝ նախագծային լուծումների շրջանակներում:
148.  Տանիքների վրա այգիները տեղադրվում են կարճաժամկետ հանգստի, գեղագիտական և միկրոկլիմայի բարենպաստ պայմանների համար միջավայր ստեղծելու նպատակով: Տանիքի վրա այգու նախագծման ժամանակ, բացի կանաչապատման խնդիրներին լուծում տալուց, անհրաժեշտ է հաշվի առնել արտաքին (կլիմայական, բնապահպանական) և ներքին (մեխանիկական բեռներ, շենքի խոնավ և ջերմաստիճանային ռեժիմ) գործոնների համալիրը։ Տանիքի վրա այգու համալիր բարեկարգման տարրերի ցանկը պետք է սահմանել նախագծային փաստաթղթերի շրջանակներում:

7.5. ԶԲՈՍԱՊՈՒՐԱԿՆԵՐ ԵՎ ՊՈՒՐԱԿՆԵՐ
149.  Զբոսապուրակները և պուրակները նախատեսված են հանգստի, զբոսանքների, տարանցիկ հետիոտնային տեղաշարժերի կազմակերպման համար: Զբոսապուրակների և պուրակների տարածքում համալիր բարեկարգման տարրերի պարտադիր ցանկը ներառում է ուղիների և հարթակների ծածկույթի կոշտ տեսակներ, տարբեր հարթությունների (մակերեսների) համակցման տարրեր, կանաչապատում (այդ թվում ծառատնկում), նստարաններ, աղբամաններ կամ աղբի համար փոքր տարաներ, լուսավորող սարքավորումներ, ճարտարապետադեկորատիվ լուսավորության սարքավորումներ:

8. ՀԱՄԱԼԻՐ ԲԱՐԵԿԱՐԳՄԱՆ ՆԱԽԱԳԾՄԱՆ ՊԱՀԱՆՋՆԵՐԸ 
ԱՐՏԱԴՐԱԿԱՆ ՆՇԱՆԱԿՈՒԹՅԱՆ ՏԱՐԱԾՔՆԵՐՈՒՄ 
8.1. ԸՆԴՀԱՆՈՒՐ ԴՐՈՒՅԹՆԵՐ
150.  Արտադրական նշանակության տարածքներում համալիր բարեկարգման նորմավորման օբյեկտ են հանդիսանում սանիտարապաշտպանական գոտիների հասարակական տարածությունները և կանաչապատված տարածքները, որոնք ձևավորվում են արտադրական կառուցապատման տեղամասերում և գոտիներում: Արտադրական նշանակության տարածքների համալիր բարեկարգումը նախագծելիս պետք է ղեկավարվել ՍՆ 245-71 սանիտարական նորմերով:
8.2. ՀԱՍԱՐԱԿԱԿԱՆ ՏԱՐԱԾՔՆԵՐ
151. Արտադրական նշանակության տարածքներում հասարակական տարածքները ներառում են նախագործարանային հրապարակ, հետիոտնային հաղորդակցուղիներ, հանգստի և կայանատեղերի հարթակներ, ռեկրեացիայի օբյեկտներ: Հասարակական տարածքները պետք է առավելագույնս մեկուսացնել աշխատանքների արտադրության վայրերից պաշտպանական տնկարկներով, վտանգի մասին նախազգուշացնող ձայնա - լուսա - գունային տեղեկատվության կրիչներով, ինչպես նաև տարբեր տեսակների մշտական կամ ժամանակավոր ցանկապատերով:

152. Նախագործարանային հրապարակը արտադրական ձեռնարկության հանրային միջոցառումների անցկացման ազատ տարածքն է: Նախագործարանային հրապարակում համալիր բարեկարգման տարրերի պարտադիր ցանկը ներառում է ծածկույթի կոշտ տեսակներ, տարբեր հարթությունների (մակերեսների)  համակցման տարրեր, կանաչապատում, նստարաններ, աղբամաններ կամ աղբի համար փոքր տարաներ, դրոշակաձողեր, լուսավորող սարքավորումներ,  ձեռնարկության տեղեկատվական ձևավորման կրիչներ: Հետիոտնային հաղորդակցուղիների տարածքում համալիր բարեկարգման տարրերի պարտադիր ցանկը ներառում է ծածկույթի կոշտ տեսակներ, համակցման տարրեր, կանաչապատման շարժական սարքեր (ծաղկամաններ, տարաներ), աղբամաններ և աղբի համար տարաներ, լուսավորման սարքավորումներ:

153.  Արտադրական կառուցապատման տեղամասերի և գոտիների տարածքում պետք է տեղադրել հանգստի համար նախատեսված հարթակներ: Արտադրության աղմկոտ բնույթի դեպքում պետք է գերակշռի հանգստի խաղաղ ձևերը և գույնով ու ձևով հանգիստ բարեկարգման տարրերը, միակերպ և միապաղաղ բնույթի դեպքում՝ հանգստի ակտիվ ձևերը և վառ երանգներով բարեկարգման բազմազան տարրերը: Հանգստի վայրերում համալիր բարեկարգման տարրերի պարտադիր ցանկը ներառում է ծածկույթի կոշտ տեսակներ, տարբեր հարթությունների (մակերեսների)  համակցման տարրեր, կանաչապատում, նստարաններ, խաղասեղաններ, աղբամաններ, լուսավորման սարքավորումներ:

154. Ավտոմեքենաների, հեծանիվների, մոտոցիկլետների կայանման վայրերը պետք է տեղակայվեն երթևեկության և հետիոտնային հիմնական հոսքից հեռու՝ ապահովելով տրանսպորտային միջոցների մանևրելու (հեշտ տեղաշարժվելու) բավարար պայմաններ: Հարթակ-կայանատեղերում համալիր բարեկարգման տարրերի պարտադիր ցանկը ներառում է ծածկույթի կոշտ տեսակներ, տարբեր հարթությունների (մակերեսների)  համակցման տարրեր, հեծանիվների տեղադրման կամ հենման սարքավորումներ, գծանշում, լուսավորման սարքավորումներ: Թույլատրվում է ցանկապատի կառուցում՝ թեթև մետաղական տարրերից, նախագծային լուծումներին համապատասխան:

155. Արտադրական տարածքներում պուրակի համալիր բարեկարգման տարրերի պարտադիր ցանկը պետք է ընդունել սույն նորմերին և հաստատված նախագծային լուծումներին համապատասխան:
8.3. ՍԱՆԻՏԱՐԱՊԱՇՏՊԱՆԻՉ ԳՈՏԻՆԵՐԻ ԿԱՆԱՉԱՊԱՏՈՒՄ
156.  Արտադրական նշանակության տարածքների սանիտարապաշտպանիչ գոտիների (ՍՊԳ) կանաչապատման մակերեսը պետք է որոշել նախագծային լուծմամբ և համապատասխան ՍՆ 245-71 սանիտարական նորմերով: Կանաչապատ տարածքների համալիր բարեկարգման տարրերի պարտադիր ցանկը ներառում է կանաչապատ տեղամասի համակցման տարրեր հարակից տարածքների հետ (կողաքարեր, հենապատեր և այլն), տնկարկների և կանաչապատման տեղամասերի պաշտպանության տարրեր:

9. ՀԱՄԱԼԻՐ ԲԱՐԵԿԱՐԳՄԱՆ ՕԲՅԵԿՏՆԵՐԻ ՆԱԽԱԳԾՄԱՆ ՊԱՀԱՆՋՆԵՐ ԲՆԱԿԱՎԱՅՐԻ ՏՐԱՆՍՊՈՐՏԱՅԻՆ ԵՎ ԻՆԺԵՆԵՐԱԿԱՆ ՀԱՂՈՐԴԱԿՑՈՒՂԻՆԵՐԻ ՏԱՐԱԾՔՆԵՐՈՒՄ 
      9.1.ԸՆԴՀԱՆՈՒՐ ԴՐՈՒՅԹՆԵՐ
157.  Բնակավայրի տրանսպորտային հաղորդակցուղիների տարածքներում համալիր բարեկարգման նորմավորման օբյեկտ է հանդիսանում կարմիր գծերի սահմաններում ճանապարհափողոցային ցանցը (ՃՓՑ) (փողոցներ և ճանապարհներ, հրապարակներ, տարբեր տեսակի հետիոտնային անցումներ): Համալիր բարեկարգման նախագծումը հնարավոր է կատարել որոշակի կատեգորիայի փողոցների ցանցի, առանձին փողոցի կամ հրապարակի, փողոցի կամ հրապարակի մի մասի, տրանսպորտային կառույցի համար: Ընդ որում նախագծի սահմաններում անհրաժեշտ է ներառել փողոցի երկայնքով գտնվող կառուցապատումը (կարմիր գծից կառուցապատման գծի նահանջի դեպքում)՝ նախագծելով տարածքը ճանապարհային պաստառի արտաքին եզրից և դիտարկելով այն  որպես նախագծման ենթակա միասնական տարածք՝ համաձայն սույն նորմերի 128-րդ կետի։
158. Ինժեներական հաղորդակցուղիների տարածքներում համալիր բարեկարգման նորմավորման օբյեկտներ են հանդիսանում մետրոպոլիտենի, ինժեներական հաղորդակցուղիների մայրուղային ցանցերի տեխնիկական գոտիները:
159. Տրանսպորտային և ինժեներական հաղորդակցուղիների տարածքներում համալիր բարեկարգում նախագծելիս պետք է ապահովել ճանապարհային երթևեկության մասնակիցների անվտանգությունը և հարակից տարածքների պաշտպանությունը տրանսպորտի և ինժեներական հաղորդակցուղիների ազդեցությունից:
9.2.ՓՈՂՈՑՆԵՐ ԵՎ ՃԱՆԱՊԱՐՀՆԵՐ
160. Բնակավայրերի տարածքում փողոցները և ճանապարհներն ըստ նշանակության և տրանսպորտային բնութագրերի դասակարգվում են համաձայն ՀՀ քաղաքաշինության նախարարի 2014 թվականի հոկտեմբերի 14-ի N263-Ն հրամանով հաստատված (ՀՀՇՆ 30-01-) շինարարական նորմերի: Փողոցների և ճանապարհների տարածքում համալիր բարեկարգման տարրերի պարտադիր ցանկը ներառում է ճանապարհային պաստառի և մայթերի կոշտ ծածկույթները, տարբեր հարթությունների (մակերեսների)  համակցման տարրերը, փողոցների և ճանապարհների երկայնքով կանաչապատումը (ծառապատումը), վտանգավոր հատվածների արգելապատնեշները, լուսավորման սարքավորումները, ճանապարհային երթևեկության տեղեկատվության կրիչները (ճանապարհային նշաններ, գծանշում, լուսացուցային սարքավորանք):
161. Ճանապարհային ծածկույթի տեսակներն ու կառուցվածքներն անհրաժեշտ է նախագծել՝ հաշվի առնելով փողոցների և ճանապարհների դասակարգումը և նշանակությունը, երթևեկության անվտանգության ապահովումը և ՀՀ քաղաքաշինության նախարարության  կոլեգիայի 1999 թվականի դեկտեմբերի 28-ի N 5 որոշմամբ հաստատված (ՀՀՇՆ IV-11.05.02-,<Ավտոմոբիլային ճանապարհներ>) շինարարական նորմերի պահանջները:
162.  Փողոցների և ճանապարհների կանաչապատման նախագծման դեպքում տնկիներից մինչև ստորգետնյա հաղորդակցուղիների ցանցեր և ճանապարհափողոցային ցանցի այլ կառույցներ նվազագույն հեռավորությունը պետք է ընդունել համաձայն ՀՀ քաղաքաշինության նախարարի 2014 թվականի հոկտեմբերի 14-ի N 263-Ն հրամանով հաստատված (ՀՀՇՆ 30-01-) շինարարական նորմերի պահանջների: Ծառերի տեղադրումը սալարկի մեջ թույլատրվում է քաղաքի կենտրոնական միջուկի և պատմական կառուցապատման պայմաններում: Խորհուրդ է տրվում նախատեսել բուֆերային գոտիների ավելացում երթևեկելի մասի եզրի և ծառերի մոտակա  շարքի միջև, ռիսկի գոտուց դուրս պետք է տնկել հատուկ  այդ օբյեկտների համար աճեցված բույսեր (աղյուսակ 9)։
ԾԱՌԱՏՈՒՆԿԻ ՀԵՌԱՎՈՐՈՒԹՅՈՒՆԸ, ԿԱԽՎԱԾ ՓՈՂՈՑԻ ԿԱՐԳԻՑ
Աղյուսակ 9
(մ)
	Փողոցներն ու  ճանապարհները՝ ըստ դասակարգման (ՀՀ քաղաքաշինության նախարարի 14.10.2014թ N263-Ն հրաման)
	  Հեռավորությունը երթևեկելի մասից մինչև կանաչապատ տնկիները, ծառերի բունը

	   Մայրուղային ճանապարհներ (արագընթաց և շարժման կարգավորումով)
	Նորմավորվում է ըստ նախագծային լուծումների (մայրուղային ճանապարհի կողային եզրից 7 և ավելի)

	Համաքաղաքային նշանակության մայրուղային փողոցներ

	Շրջանային նշանակության մայրուղային փողոցներ
	3-4

	Տեղական նշանակության փողոցներ և ճանապարհներ
	2-3

	Անցումներ
	1,5-2




163.  Տրանսպորտային հաղորդակցուղիների տարածքում ցանկապատերը նախատեսված են տրանսպորտային միջոցների և հետիոտների տեղաշարժի անվտանգության կազմակերպման համար:

164. Լուսավորման սարքավորումների հենարանների միջև հեռավորությունը անհրաժեշտ է սահմանել կախված լուսատուների տեսակից, լույսի աղբյուրներից և դրանց տեղադրման բարձրությունից:
165. Ճանապարհային նշաններին ներկայացվող պահանջները,  լուսացույցների տիպերը և կատարումը, դրանց կիրառման ու տեղակայման կանոնները պետք է համապատասխանեն ՀՀ կառավարության 2006 թվականի  հոկտեմբերի 26-ի N 1699-Ն որոշմամբ սահմանված անվտանգության, հարմարության և տեսողական տեսանելիության սահմանված պահանջներին: Հայաստանի Հանրապետության ճանապարհներին տեղակայվող լուսացույցները, դրանց ներկայացվող տեխնիկական պահանջները պետք է համապատասխանեն նշված որոշմամբ սահմանված կանոնների և ԳՕՍՏ Ռ 52282-2004 «Ճանապարհային երթևեկության կազմակերպման տեխնիկական միջոցներ. Ճանապարհային լուսացույցներ. Տիպերը և հիմնական պարամետրերը. Ընդհանուր տեխնիկական միջոցները. Փորձարկման մեթոդներ» ստանդարտի պահանջներին:
166. Արտաքին գովազդի և տեղեկատվության միջոցների տեղաբաշխումը ՃՓՑ տարածքում և հարակից տարածքներում պետք է ապահովի ճանապարհային երթևեկության անվտանգության պահանջները՝ համաձայն պետական կառավարման և տեղական ինքնակառավարման մարմինների համապատասխան նորմատիվ իրավական ակտերով հաստատված արտաքին գովազդի և տեղեկատվության միջոցների տեղաբաշխման կանոնների (<Գովազդի մասին> օրենք, Երևանի քաղաքապետի 2006 թվականի ապրիլի 27-ի N640-Ն որոշում և այլն):
9.3. ՀՐԱՊԱՐԱԿՆԵՐ
167.  Ըստ գործառական նշանակության հրապարակները բաժանվում են գլխավոր (վարչական և հասարակական կազմակերպությունների շենքերի մոտ), մերձօբյեկտային (թատրոնների, հուշարձանների, կինոթատրոնների, թանգարանների, առևտրի կենտրոնների, մարզադաշտերի, այգիների, շուկաների և այլնի մոտ), հասարակական-տրանսպորտային (կայարանների, մետրոպոլիտենի կայարանների, քաղաքի մուտքերի մոտ), հուշահամալիրների (հիշարժան օբյեկտների կամ վայրերի մոտ), տրանսպորտային հանգույցների հրապարակներ: Համալիր բարեկարգում նախագծելիս պետք է ապահովել հետիոտնային և տրանսպորտային երթևեկության, հիմնական և տեղական տրանսպորտային հոսքերի առավելագույն հնարավոր բաժանումը:

168. Հրապարակի տարածքում համալիր բարեկարգման տարրերի պարտադիր ցանկը պետք է ընդունել սույն նորմերին և հաստատված նախագծային լուծումներին համապատասխան:

169. Հրապարակի հետիոտնային մասի ծածկույթի տեսակները պետք է նախատեսեն հատուկ նշանակության ավտոմեքենաների (հրշեջ, վթարային, մաքրիչ և այլն) երթևեկության, մարդատար ավտոմեքենաների ժամանակավոր կայանման հնարավորություն:

170. Հրապարակի հետիոտնային հատվածում ավտոմեքենաների հնարավոր երթևեկության և ժամանակավոր կայանման վայրերը պետք է առանձնացնել ծածկույթի գույնով կամ մակատեսքով, շարժական կանաչապատումով (տարաներ, ծաղկամաններ, ծառաթմբեր), տեղափոխվող-շարժական ցանկապատերով: Ընդ որում, անցուղու լայնությունը պետք է ապահովի հետիոտնային հոսքի անցումը և որոշվի հաշվարկով:

9.4. ՀԵՏԻՈՏՆԱՅԻՆ ԱՆՑՈՒՄՆԵՐ
171.  Հետիոտնային անցումները պետք է տեղադրվեն հիմնական հետիոտնային հաղորդակցուղիների հետ քաղաքային փողոցների և ճանապարհների հատման վայրերում: Հետիոտնային անցումները նախագծվում են փողոցի երթևեկելի մասի հետ նույն մակարդակի կամ փողոցի երթևեկելի մասի մակարդակից դուրս՝ արտափողոցային (վերգետնյա և ստորգետնյա):

172. Արտափողոցային հետիոտնային անցման համալիր բարեկարգման տարրերի պարտադիր ցանկը ներառում է հատակի ծածկույթի կոշտ տեսակներ, տարբեր հարթությունների (մակերեսների)  համակցման տարրեր (աստիճաններ, թեքահարթակներ), լուսավորման սարքավորումներ, աղբամաններ և աղբի համար փոքր տարաներ:

9.5. ՏՐԱՆՍՊՈՐՏԱՅԻՆ, ԻՆԺԵՆԵՐԱԿԱՆ ՀԱՂՈՐԴԱԿՑՈՒՂԻՆԵՐԻ ՏԵԽՆԻԿԱԿԱՆ ԳՈՏԻՆԵՐ, ՋՐԱՊԱՇՏՊԱՆ ԳՈՏԻՆԵՐ 
173.  Ջրատար և կոյուղու ցանցերի և խողովակաշարերի մայրուղային կոլեկտորների, բարձր ու ցածր լարման և թույլ հոսանքների մալուխների, բարձրավոլտ  հաղորդման գծերի տեխնիկական (պահպանական) գոտիների տարածքում չի թույլատրվում կոշտ ծածկույթով տրանսպորտահետիոտնային հաղորդակցուղիների անցկացում, լուսավորման սարքավորումների, արտաքին գովազդի և տեղեկատվության միջոցների տեղադրում, հարթակների (մանկական, հանգստի, ավտոմեքենաների կայանատեղերի, աղբամանների տեղադրման) և ցանկացած տեսակի շինությունների կառուցում, այդ թվում ոչ կապիտալ (ոչ ստացիոնար), բացառությամբ հաղորդակցուղիների տեխնիկական գոտում սպասարկման և շահագործման հետ առնչվող տեխնիկական կառույցների:
174.  Երկաթուղիների գծային շերտի և տարածքի համալիր բարեկարգումը պետք է նախագծվի ՀՀ քաղաքաշինության նախարարության 1996 թվականի հունիսի 8-ի N82 հրամանով հաստատված (ՀՀՇՆ IV-11.05.01-, <Երկաթուղիներ 1520մմ ռելսամիջի>),  ՀՀ քաղաքաշինության նախարարության 2001 թվականի հոկտեմբերի 1-ի N82 հրամանով հաստատված (ՍՆ 449-, <Ցուցումներ երկաթուղային և ավտոմոբիլային ճանապարհների հողային պաստառների նախագծման:>)  շինարարական նորմերի հիման վրա:

175.  Ջրապաշտպան (ջրապահպան) գոտիների տարածքների համալիր բարեկարգումը պետք է մշակել համաձայն <Հայաստանի Հանրապետության բնակչության սանիտարահամաճարակային անվտանգության ապահովման մասին>  օրենքի,  ՀԽՍՀ Մինիստրների Խորհրդի 1989 թվականի դեկտեմբերի 22-ի      թիվ 648 որոշմամբ հաստատված «Ջրամբարների ջրապահպան գոտիների (շերտերի) կանոնադրության» դրույթների և ՀՀ կառավարության 2005 թվականի հունվարի 20-ի N64-Ն որոշմամբ հաստատված <Ջրաէկոհամակարգերի սանիտարական պահպանման, հոսքի ձևավորման, ստորերկրյա ջրերի պահպանման, ջրապահպան, էկոտոնի և անօտարելի գոտիների տարածքների սահմանման չափորոշիչների>: Ջրապաշտպան գոտիների սահմաններում արգելվում է.
1) քիմիական միջոցների կիրառում վնասատուների, բույսերի հիվանդությունների և մոլախոտերի դեմ պայքարելու համար,

2) հանքային պարարտանյութերի, վառելիքաքսուքային նյութերի պահեստների տեղադրում,

3) աղբի պահեստավորում,
4) վառելիքի լիցքավորում, ավտոմեքենաների, այլ մեքենաների ու մեխանիզմների լվացում և վերանորոգում:

10. ՀՐԴԵՀԱՅԻՆ ԱՆՎՏԱՆԳՈՒԹՅՈՒՆ
176. Բնակավայրերի տարածքների բարեկարգումը նախագծելիս պետք է ղեկավարվել ՀՀ քաղաքաշինության նախարարի 2014 թվականի մարտի 17-ի N78-Ն (ՀՀՇՆ 21-01-) և 2014 թվականի հոկտեմբերի 14-ի N263-Ն հրամաններով հաստատված (ՀՀՇՆ 30-01-) շինարարական նորմերով նախատեսված հրդեհային անվտանգության պահանջներով:
177.  Բնակավայրերի տարածքների համալիր բարեկարգման օբյեկտներում հրդեհի առաջացման դեպքում պետք է ապահովված լինի մարդկանց անվտանգությունը, մշակված լինեն հրդեհային անվտանգության միջոցների վերաբերյալ հրահանգներ:

178.  Համալիր բարեկարգման տարրերի տարածքները պետք է ամենօրյա ռեժիմով մաքրվեն վառելիքային թափոններից, աղբից, թափված տերևներից, չոր խոտից և այլնից:

179.  Համալիր բարեկարգման տարրերի տարածքները չի թույլատրվում օգտագործել նյութերի, սարքավորումների, տարաների պահեստավորման, տրանսպորտի կայանման համար:

180. Ճանապարհները, անցուղիները, մուտքերը և անցումները պետք է անցանելի լինեն հրշեջ տրանսպորտի համար, հրշեջ գույքի մատույցները պետք է լինեն միշտ ազատ, պահվեն սարքին վիճակում, իսկ ձմռանը մաքրվեն ձյունից և սառույցից:
11. ՍԱՆԻՏԱՐԱՀԱՄԱՃԱՐԱԿԱՅԻՆ ԱՆՎՏԱՆԳՈՒԹՅՈՒՆ ԵՎ ՇՐՋԱԿԱ     ՄԻՋԱՎԱՅՐԻ ՊԱՇՏՊԱՆՈՒԹՅՈՒՆ
181.  Բնակավայրերի տարածքների բարեկարգման միջոցառումները չպետք է առաջացնեն մթնոլորտի, ջրավազանների, ջրատարների, ստորերկրյա ջրերի անթույլատրելի սահմաններում աղտոտում, էրոզիոն գործընթացների առաջացում և զարգացում, այլ անբարենպաստ գործոններ և պետք է իրականացվեն ՀՀ առողջապահության նախարարի 2009 թվականի դեկտեմբերի 22-ի N25-Ն հրամանով հաստատված (N2.1.7.002-09) և 200 2թվականի նոյեմբերի 29-ի N803 հրամանով հաստատված (N2-III-Ա2-2) սանիտարական կանոնների և նորմերի պահանջներին համապատասխան:
182. Անհրաժեշտ է իրականացնել հողի (գրունտների) կազմի, հանգստի գոտիներում գտնվող ջրի ֆիզիկաքիմիական, սանիտարահամաճարակաբանական և ռադիոլոգիական անվտանգության հետազոտություններ և միջոցներ ձեռնարկել աղտոտման թույլատրելի սահմանաչափերի գերազանցում թույլ չտալու համար:
183. Ընդերքօգտագործման նախագծերի, ծրագրերի, հանքարդյունահանման համալիրի ապամոնտաժման, հանքավայրերի կոնսերվացման (այդ թվում համալիր բարեկարգման), փակման և հրաժարման միջոցառումների նախագծերն իրականացվում են  համաձայն Հայաստանի Հանրապետության ընդերքի մասին օրենսգրքի պահանջների:
184. Շրջակա միջավայրի պահպանությանն ուղղված և բարեկարգման գործընթացում իրականացվող միջոցառումներն ու տեխնիկական լուծումները (այդ թվում ընդերքօգտագործման հետևանքով խախտված հողերի ռեկուլտիվացիա, ծառատնկում, կանաչապատում) անհրաժեշտ է իրականացնել <Բուսական աշխարհի մասին> օրենքի և սահմանված կարգով մշակված նախագծային փաստաթղթերի համաձայն՝ ՀՀ կառավարության 2015 թվականի մարտի 19-ի N596-Ն որոշմամբ հաստատված կարգի պահանջներին համապատասխան:

185. Համալիր բարեկարգման օբյեկտների տարածքների ընտրությունը պետք է կատարել հաշվի առնելով  արտադրական օբյեկտների  տեղաբաշխման (այդ թվում սանիտարապաշտպանական գոտու) սահմանափակումները՝ համաձայն ՀՀ քաղաքաշինության նախարարի 2003 թվականի մայիսի 23-ի N32-Ն հրամանով հաստատված (ՀՀՇՆ III-9.02.02-) շինարարական նորմերի: 
12. ՏԱՐԱԾՔԻ ՆԱԽԱՊԱՏՐԱՍՏՈՒՄԸ  ԿԱՌՈՒՑԱՊԱՏՄԱՆ

186.  Բնակելի, հասարակական և արտադրական օբյեկտների տարածքների նախապատրաստումը կառուցապատման/շինարարության կատարվում է հետևյալ տեխնոլոգիական հաջորդականությամբ՝ նախագծային լուծումներին համապատասխան.
1) շինարարական աշխատանքները կազմակերպվում են ՀՀ քաղաքաշինության նախարարի 2008 թվականի հունվարի 14-ի N11-Ն հրամանով (ՀՀՇՆ I-3.01.01-2008) հաստատված պահանջների համաձայն, այդ թվում՝ շինություններով և հաղորդակցուղիներով զբաղեցված տարածքներում ինժեներական հաղորդակցուղիների  անցկացմամբ,  տվյալ բնակավայրում կամ թաղամասում օբյեկտների և շինությունների բավարար կենսապահովումը չխաթարելու պայմանով (էլեկտրամատակարարումը, գազամատակարարումը, ջրամատակարարումը, կապի համակարգերը, ջերմամատակարարումը և կոյուղին, ճանապարհների, մայթերի, հարթակների անվտանգ շահագործումը և այլն),
2) շինություններից և կանաչապատ հատվածներից  ազատ  տարածքներում՝  ժամանակավոր մակերեսային ջրահեռացման  խողովակաշարի կամ փոսորակի ուղղությամբ, ինչպես նաև հողային աշխատանքների կատարման հատվածներում իրականացվում է բուսական գրունտի հանում, տեղափոխում կամ թմբապատում (обвалование), տարածքում ժամանակավոր մակերեսային ջրահեռացման  ապահովում փոքր արհեստական կառուցվածքների իրականացմամբ՝ շինարարության արտադրության կազմակերպման համար անհրաժեշտ տրանսպորտային հաղորդակցուղիների հատման մասերում,
3) կանաչապատ տարածքներում իրականացվում է պահպանման ենթակա տնկիների, ծառերի, թփերի,  բույսերի և  բուսական գրունտի առանձնացում, ինչպես նաև ըստ անհրաժեշտության ծառերի և թփերի տեղափոխում այլ տարածքներ՝ դրանցում կանաչապատում ապահովելու  նպատակով,
4) շինարարության համար նախատեսված տարածքում իրականացվում է  բուսական ծածկույթի (ծառերի, թփերի, բույսերի և այլն) բների  հանում, մաքրում, տարածքում  առկա և պահպանման ոչ ենթակա բուսական շերտի առանձնացում արմատներից, տարածքի մաքրում ծառերի բներից և թփերից,
5) ծառահատման և տեղափոխման ոչ ենթակա կանաչ տնկիները անհրաժեշտ է ցանկապատել, շինարարական հրապարակի տարածքում առանձին կանգնած ծառերի բները  պաշտպանել վնասվածքներից՝ փաթեթավորելով ատաղձափայտով: Առանձին կանգնած թփերն անհրաժեշտ է  վերատնկել: Կանաչապատման համար պիտանի ծառերն ու թփերը  պետք է վերատնկվեն դրանց համար նախատեսված հատուկ պահպանական գոտում,
6) կառուցապատման/շինարարական (շինմոնտաժային) աշխատանքների ավարտից հետո անհրաժեշտ է իրականացնել ուղանցումների, մայթերի, փողոցների և հարթակների կառուցում արդիական ծածկույթներով, բուսական գրունտի փռում, կանաչ տնկիների տնկարկում, սիզամարգերի և ծաղկանոցների իրականացում (սերմերի ցանում, տնկում), տնկիների խնամքի ապահովում՝ նախագծային լուծումների և պայմանագրային պարտավորությունների համաձայն ,
7) տարածքի   միկրոկլիմայի բավարար պահանջների  ապահովման համար բարեկարգման տարրերի և միջոցառումների ընտրությունը անհրաժեշտ է իրականացնել  հաշվի առնելով աշխարհագրական դիրքը, տվյալ քաղաքաշինական միջավայրի կառուցապատման և հատակագծման առանձնահատկությունները, կլիմայական պայմանները, բարեկարգվող տարածքի գործառական նշանակությունը, կլիմայի փոփոխության անբարենպաստ հետևանքների ազդեցությունը:
187. Քաղաքացիական պաշտպանության պաշտպանական կառույցների տարածքների բարեկարգման միջոցառումները կատարվում են սույն նորմերով սահմանված պահանջներին համապատասխան:
Հավելամաս Ա

(առաջարկվող)
ՏԱԿՏԻԼԱԿՈՆՏՐԱՍՏԱՅԻՆ  ՑՈՒՑԻՉՆԵՐԻ  ՕԳՏԱԳՈՐԾՄԱՆ  ԿԱՆՈՆՆԵՐ
	Սալիկի նշանակությունը
	Չափերը
	  Տակտիլային սալիկների  տեղավայրը
	Ակոսի ձևը

	Ուշադրություն, ստորգետնյա անցում  
	Տակտիլա-կոնտրաստային շերտ 500-ից մինչև 600 մմ խորությամբ, անցումի լայնությամբ, մատչելի  տեսողությամբ հաշմանդամների շարժման համար, տեղադրված  մայթին անցման սանդուղքների առաջին աստիճանից 300 մմ հեռավորության վրա
	Սանդուղքի առաջին աստիճանի եզրակի երկայնքով
	Հատված կոների տիպի ակոսներով, գծային դասավորությամբ

	Ուշադրություն, գետներեսային  անցում
	Տակտիլա-կոնտրաստային շերտ՝ 500-ից 600 մմ խորությամբ, անցումի լայնությամբ, շարված մայթին անցումից առաջ՝ եզրաքարից 300 մմ հեռավորության վրա 
	Ճանապարհի երթևեկելի մասի եզրակի երկայնքով (մայթի վրա)


	Երկայնական ակոսներով, տեղակայված անցումի միջով շարժման ուղղությամբ 

	Ուշադրություն, գետներեսային  անցում 90° անկյան տակ շարժման ուղղությամբ
	Տակտիլա-կոնտրաստային շերտեր 500-ից մինչև 600 մմ խորությամբ, մայթի լայնությամբ, տեղադրված մայթերի երկու կողմերում, դեպի անցում ելքից առաջ
	Հետիոտն. ուղու (մայթի) լայնքով երկու կողմից դասավորված շերտի առաջ, որը նշանակում է «Ուշադրություն, գետներեսային  անցում» 
	Անկյունագծային ակոսներով, որոնց ուղղությունը ցույց է տալիս շրջադարձի ուղղությունը դեպի հետիոտնային անցում

	Ուղղորդող ուղիներ
	Շերտ  500 մմ-600 մմ խորությամբ
	Պատի կամ խոչընդոտի երկայնքով
	Երկայնական ակոսներով

	  Ուշադրություն, ձախ (աջ) շրջադարձ 
	Քառակուսի սալիկ 500x500 մմ կամ 600x600 մմ
	Շրջադարձի տեղում
	Անկյունագծային ակոսներով

	Ուշադրություն, լուսացույցի կայմ
	Տակտիլա-կոնտրաստային շերտեր 500-ից մինչև 600 մմ խորությամբ, տեղադրված լուսացույցի կայմի բոլոր կողմերից 300 մմ հեռավորության վրա
	Выкладываются квадратом или кругом вокруг мачты светофора Տեղակայվում  են լուսացույցի կայմի շուրջ քառակուսով կամ շրջանագծով
	Հատված կոների տիպի ակոսներով, շախմատային դասավորությամբ

	Ուշադրություն, անհաղթահարելի խոչընդոտ
	Տակտիլա-կոնտրաստային շերտեր 500-ից մինչև 600 մմ խորությամբ, խոչընդոտների լայնությամբ 
	Տեղադրված շերտ խոչընդոտի երկայնքով 
	Հատված կոների տիպի ակոսներով, շախմատային դասավորությամբ

	Ծանոթագրություն: Տակտիլային սալիկների տեսակները բերված են ՀՀԿՀ 23-101-
                                   կանոնների հավաքածուում:


Հավելամաս Բ

ՑԱՆԿԱՊԱՏԵՐԻ ԴԱՍԱԿԱՐԳՈՒՄ
	Դասակարգ-

ման խումբը
	Ցանկապատի անվանումը
	  Հարաչափերը, բնութագրերը:

Օգտագործման կանոնները

	Ցանկապատի տեսքը
	Մշտական
	Հոծ ցանկապատեր, որոնք ինքնուրույն կամ կապիտալ շինարարական օբյեկտների առանձին կառուցվածքային տարրերի օգտագործմամբ պարսպապատ տարածքում կազմավորում են փակ պարագիծ՝ կահավորված կողպվող դռներով, դարպասներով, դռնակներով և ցանկապատված տարածքի մուտքը սահմանափակող նմանատիպ այլ շինվածքներով

	
	Շարժական (ժամանակավոր)
	Ցանկապատող տարրեր՝  սյուներ, արգելափակիչ սյուներ (բոլլարդներ), շարժման շերտի բաժանիչներ (դելինատորներ), բլոկներ (ջրով լցված պլաստիկե, բետոնե), փոքր ճարտարապետական ​​ձևեր, կանաչ տնկարկներ, պարապետային ցանկապատերի տեղադրմամբ հենապատեր, ռելիեֆի տեղամասեր

	
	Մեխանիկական արգելքներ
	Ցանկապատող շինվածքներ՝ կառուցվածքներ, որոնք նախատեսված են տարածքի անցումը ժամանակավորապես սահմանափակելու համար (ուղեփակոցներ, դռնակներ, դարպասներ և այլն), տեղադրված առանձին կամ ցանկապատերի կազմում

	Ցանկապատի տեսակները  
	Թափանցիկ
	Ցանկապատեր, որոնք չեն խոչընդոտում (աննշան խոչընդոտում են) դրանց հետևում գտնվող օբյեկտների տեսանելիությունը, պատրաստված մետաղից (եռակցման, ձուլման, կռման եղանակով), փայտից, այլ նյութերից՝ վանդակաճաղերի, ցանցերի, 3D պանելների տեսքով 

	
	Խուլ
	Ցանկապատեր, որոնք բացառում են իրենց հետևում տեղակայված օբյեկտների տեսանելիությունը, պատրաստված թերթավոր նյութերից (մետաղ, փայտ, պլաստիկ), բետոնե սալերից, ձայնակլանիչ պանելներից, աղյուսներից, բլոկներից 

	
	Համակցված
	Ցանկապատեր որմնախարսխի վրա, ուղղահայաց կանաչապատման տարրերով թափանցիկ ցանկապատեր, կենդանի ցանկապարիսպներ, տափակափայտ և/կամ տափակամետաղ ցանկապատեր

	
	Կենդանի ցանկապարիսպ
	Ազատ աճող կամ ձուլված թփեր, հազվադեպ՝ մեկ կամ ավելի շարքով տնկված դեկորատիվ, պարփակող կամ քողարկող գործառույթ իրականացնող ծառեր

	
	Պաշտպանիչ
	Ֆիզիկական պաշտպանության ինժեներական միջոցներ, նախատեսված բացառելու մարդկանց, կենդանիների պատահական անցումը, տրանսպորտային միջոցների մուտքը՝ կանխելով խախտողի մուտքը պահպանվող օբյեկտի տարածք  


PAGE  
12

